
ບໍລິສັດ ພູເບ້ຍ ມາຍນິງ ຈຳກັດ (‘ພູເບ້ຍ ມາຍນິງ’, ‘ບໍລິສັດ’) ເປັນບໍລິສັດທີ່ນຳໜ້າດ້ານ
ການຂຸດຄົ້ນ ແລະ ຜະລິດແຮ່ທອງ ແລະ ຄຳ ໃນ ສປປ ລາວ.
ໂຄງການຜະລິດທີ່ສຳຄັນ ໃນເຂດສຳປະທານຂອງບໍລິສັດ ແມ່ນໂຮງງານຜະລິດ-ປຸງ 
ແຕ່ງ ທອງ-ຄຳ ພູຄຳ, ແລະ ໂຮງງານຜະລິດ-ປຸງແຕ່ງ ຄຳ-ເງິນ ບ້ານຫ້ວຍຊາຍ, ເຊິ່ງ 
ທັງສອງໂຮງງານແມ່ນຕັ້ງຢູ່ພາຍໃຕ້ເນື້ອທີ່ສຳປະທານຂອງບໍລິສັດທັງໝົດ 2,600 
ກິໂລຕາແມັດ (‘ເຂດສັນຍາ’).
ບໍລິສັດ ພູເບ້ຍ ມາຍນິງ ໄດ້ເຊັນສັນຍາສໍາຫຼວດ ແລະ ຜະລິດແຮ່ທາດ ຮ່ວມກັບ 
ລັດຖະບານລາວ ເຊິ່ງໄດ້ກໍານົດເງື່ອນໄຂຕ່າງໆໃນການສໍາຫຼວດ, ການພັດທະນາ ແລະ  
ກິດຈະກໍາການຂຸດຄົ້ນແຮ່ທາດພາຍໃຕ້ເຂດສັນຍາ, ແລະ ໄດ້ກໍານົດພັນທະທາງດ້ານ 
ອາກອນ ແລະ ຄ່າຊັບພະຍາກອນແຮ່ທາດ. 

ໂຄງສ້າງຂອງບໍລິສັດ
ບໍລິສັດ ແພນອອສ໌ ຈຳກັດ ຖືຮຸ້ນ 90 ສ່ວນຮ້ອຍ ຂອງ ບໍລິສັດ ພູເບ້ຍ ມາຍນິງ ແລະ 
ລັດຖະບານລາວຖືຮຸ້ນ 10 ສ່ວນຮ້ອຍ. 
ກວາງດົງ ຣາຍຊິງ ເອທເຄ (ໂຮນດິງ) ຈຳກັດ, ເຊິ່ງເປັນບໍລິສັດໃນເຄືອຂອງ ກວາງດົງ 
ຣາຍຊິງ ແອຊ໌ເຊັດ ເມເນັດຈ໌ເມັ້ນ (GRAM) ໄດ້ເປັນເຈົ້າຂອງ ບໍລິສັດ ແພນອອສ໌ 
ຈຳກັດ.ແກຣມ (GRAM) ແມ່ນບໍລິສັດລັດວິສາຫະກິດຂອງຈີນທີ່ດຳເນີນງານພາຍໃຕ້
ຄະນະກຳມາທິການບໍລິຫານ ແລະ ຊີ້ນຳດ້ານຊັບສິນຂອງລັດວິສາຫະກິດ, ລັດຖະບານ
ປະຊາຊົນຂອງແຂວງກ່ວາງຕຸ້ງຢູ່ ຈີນ.
ຫ້ອງການສຳນັກງານໃຫຍ່ຂອງບໍລິສັດ ແພນອອສ໌ ຕັ້ງຢູ່ເມືອງບຣິສ໌ເບິນ, ປະເທດອົດ 
ສະຕຣາລີ. ຫ້ອງການສຳນັກງານໃຫຍ່ ໄດ້ຊີ້ນຳ ແລະ ສະໜັບສະໜູນທົ່ວກຸ່ມບໍລິສັດ 
ທາງດ້ານການຍຸດທະສາດ, ການຄຸ້ມຄອງການເງິນ, ການບໍລິຫານດ້ານການຄ້າ ແລະ  
ວິຊາການ, ການຄຸ້ມຄອງຄວາມສ່ຽງ, ການພົວພັນກັບນັກລົງທຶນ, ການພັດທະນາ 
ແບບຍືນຍົງ ແລະ ການສື່ສານພົວພັນຂອງບໍລິສັດ, ຊັບພະຍາກອນມະນຸດ, ການຄຸ້ມ 
ຄອງ ແລະ ການລາຍງານ.
ໜ່ວຍງານທຸລະກິດຂອງ ແພນອອສ໌ ເອເຊຍ ມີສຳນັກງານເຂດພາກພື້ນຕັ້ງຢູ່ນະ 
ຄອນຫຼວງວຽງຈັນ. ໜ່ວຍງານທຸລະກິດຂອງບໍລິສັດ ໃນເຂດອາຊີ ຮັບຜິດຊອບການ 
ດຳເນີນງານຢູ່ລາວ ແລະ ໃຫ້ການສະໜັບສະໜູນແກ່ການຈັດຕັ້ງປະຕິບັດ 
ຍຸດທະສາດການພັດທະນາເສດຖະກິດ ພາຍໃນລາວ ແລະ ໃນເຂດພາກພື້ນ.

ກ່ຽວກັບບົດລາຍງານສະບັບນີ້
ບົດລາຍງານສະບັບນີ້ ມີຂໍ້ມູນການຜະລິດ, ທຸລະກິດ ແລະ ຂໍ້ມູນກ່ຽວກັບການພັດ 
ທະນາແບບຍືນຍົງ ສຳລັບປີ 2017. ບົດລາຍງານນີ້ ໄດ້ສັງລວມຂໍ້ມູນຈາກ ບົດທົບ 
ທວນການດຳເນີນທລະກິດ ແລະ ບົດລາຍງານການພັດທະນາແບບຍືນຍົງ ຂອງ 
ບໍລິສັດ ແພນອອສ໌ 2017 (ສາມາດເບິ່ງຂໍ້ມູນໄດ້ຢູ່ເວັບໄຊ໌ www.panaust.com.
au/reports) ເຊິ່ງໄດ້ສະເໜີຂໍ້ມູນໄລຍະສາມປີ, ໂດຍກະກຽມຕາມຫຼັກການແນະ 
ນໍາຂອງໂຄງຮ່າງການລາຍງານລະດັບໂລກ ແລະ ໂຄງຮ່າງການລາຍງານການພັດ
ທະນາແບບຍືນຍົງຕາມຫຼັກ ຈີ 4 (Global Reporting Initiative G4 Core 
Sustainability Reporting Guidelines), ແລະ ຮັບການຢັ້ງຢືນຈາກພາກສ່ວນ 
ທີ່ສາມກ່ອນການຈັດພິມ.
ບໍລິສັດ ແພນອອສ໌ ນຳໃຊ້ຂັ້ນຕອນການກຳນົດທີ່ມີສາລະສຳຄັນ ເນັ້ນໜັກໃສ່ການ 
ລາຍງານກ່ຽວກັບຄວາມຍືນຍົງ ພື່ອກຳນົດບັນຫາທີ່ເປັນສິ່ງສຳຄັນຕໍ່ບໍລິສັດ ແພນອອສ໌ 
ແລະ ຜູ້ມີສ່ວນຮ່ວມຂອງບໍລິສັດ; ບັນຫາເຫຼົ່ານັ້ນ ໄດ້ຮັບການຍົກໃຫ້ເຫັນ ທັງຢູ່ໃນ 
ບົດທົບທວນການດຳເນີນທລະກິດ ແລະ ບົດລາຍງານແບບຍືນຍົງ ຂອງ ບໍລິສັດ 
ແພນອອສ໌ 2017 ແລະ ບົດລາຍງານຂອງບໍລສັດ ພູເບ້ຍ ມາຍນິງ ຈຳກັດ ສະບັບນີ້.

ໂຮງງານຂຸດຄ້ົນ-ປຸງແຕ່ງ ທອງ-ຄຳ ພູຄຳ, 
ໂຮງງານຂຸດຄ້ົນ-ປຸງແຕ່ງ ທອງ-ຄຳ ບ້ານຫ້ວຍຊາຍ,
ຫ້ອງການວຽງຈັນ

ລາວ

ໂຄງການຂຸດຄົ້ນ-ປຸງແຕ່ງ 
ທອງ-ຄຳ ຟຣີດາ ຣີເວີ

ປາປ ວົ ນວິ ກ ນີ ີ

ຫ້ອງການ
ບຣີສ໌ເບິນ

ອດົສະຕຣາລ ີ

ໄດ້ຮັບໃບອະນຸຍາດ
ດຳເນີນການສຳຫຼວດ

ມຽນມາ້



3

ໂຮງງານຜະລິດ-ປຸງແຕ່ງຂອງໂຮງງານຂຸດຄົ້ນ-
ປຸງແຕ່ງ ບ້ານຫ້ວຍຊາຍເຊິ່ງມີວົງຈອນການ 
ບົດແຮ່ຢູ່ດ້ານຫຼັງ

US$ 90.26  
ລາ້ນ
ລ້ານການປະກອບສ່ວນໂດຍກົງ 
ໃຫ້ລັດຖະບານລາວໃນປີ

3.5 ສ່ວນຮ້ອຍ 

ຂອງ GDP ລາວມາຈາກການດຳ 
ເນີນງານຂອງບໍລິສັດ ພູເບ້ຍ ມາຍ 
ນິງ ຈຳກັດໃນປີ 2017

US$1.97 
ລາ້ນ
ລ້ານໄດ້ລົງທຶນເຂົ້າໃນໂຄງລ່າງພື້ນ 
ຖານ ແລະ ການບໍາລຸງຮັກສາເສັ້ນ 
ທາງຫຼວງ

ໂລຫະທອງທີ່ຜະລິດຈາກແຮ່ເຂັ້ມຂຸ້ນ

90,363 t

ອັດຕາ GDP ຂອງລາວ ຈາກການ��ເນີນ
ງານຂອງບ�ລິສັດ ພູເບ�ຍ ມາຍນິງ ��ກັດ

US$1,041,799 ລາຍໄດ�ທີ່ສ�າງແກ�ຊຸມຊົນທ�ອງ
ຖິ່ນ ໂດຍຜ�ານການຊື້ຜັກ, ນ�້າດື່ມ, ໄຂ�, ຖົງ, 

ຂໍ້ມູນສຳຄັນໃນປີ 2017 HHHHHHHHH



192,530 
ອອນ
ອອນການຜະລິດຄຳໃນແຮ່ເຂັ້ມຂຸ້ນ

1,377,376  
ອອນ
ອອນການຜະລິດເງິນໃນແຮ່ເຂັ້ມຂຸ້ນ 
ແລະ ເງິນຄຳແທ່ງປະສົມ

$175,102* 

ການລົງທຶນທັງໝົດເຂົ້າໃນຊຸມຊົນ 
(ໂດຍຜ່ານທຶນພັດທະນາຊຸມຊົນ)

US$118,000 

ການບໍລິຈາກ ແລະ ການສະໜັບ 
ສະໜູນທັງໝົດ (ໂດຍຜ່ານການ 
ບໍລິຈາກເປັນເງິນສົດ ແລະ ປະກອບ 
ສ່ວນທາງດ້ານວັດຖຸປັດໃຈ)

16  

ໂຄງການພັດທະນາຊຸມຊົນຂະໜາດ
ນ້ອຍໄດ້ຮັບການຈັດຕັ້ງປະຕິບັດໂດຍ
ຜ່ານທຶນພັດທະນາຊຸມຊົນ

91 ສ່ວນຮ້ອຍ 
 

ພະນັກງານລາວ (ຄິດເປັນສ່ວນຮ້ອຍ
ຂອງຈຳນວນແຮງງານປີ 2017)

ການຜະລິດທອງ
2015-2017

ກອງແຮ່ຢູ່ໂຮງງານຂຸດຄົ້ນ-ປຸງແຕ່ງ  
ທອງ-ຄຳ ພູຄຳ

 

*  ເນື່ອງຈາກມີການປ່ຽນແປງຂອງໂຄງສ້າງຂອງພາກລັດທີ່ຄຸ້ມຄອງໂຄງການພັດທະນາຊຸມຊົນ ແລະ ຄວາມຄາດຫວັງທີ່ຕ່າງກັນຂອງພວກເຂົາກ່ຽວກັບການຊີ້ນຳ, ການອະນຸມັດຮັບຮອງໂຄງການໄດ້ລ່າຊ້າຈົນເຖິງເດືອນກັນ 
ຍາປີ 2017. ງົບປະມານພັດທະນາຊຸມຊົນຂອງປີCCC 2017 ແມ່ນໄດ້ສືບຕໃນປີCC 2018

ທ່ີບໍລິສັດ ພູເບ້ຍ ມາຍນິງ, ພວກເຮົາ 
ກໍານົດຄວາມສໍາເລັດຢ່າງຮອບດ້ານ.
ຄວາມສໍາເລັດຮຽກຮ້ອງຄວາມເປັນເລີດທັງດ້ານການຜະລິດທອງ ແລະ ຄໍາອັນເປັນຮູບປະທໍາ ພ້ອມກັບອົງ 
ປະກອບທັງໝົດຂອງທຸລະກິດ ເຊິ່ງລວມມີພະນັກງານຂອງພວກເຮົາ, ຄວາມປອດໄພ, ການຄຸ້ມຄອງດ້ານສິ່ງ 
ແວດລ້ອມ, ການພົວພັນນໍາຊຸມຊົນ, ການມີສ່ວນຮ່ວມຂອງລັດຖະບານ, ແລະ ຜົນຕອບແທນຕໍ່ຜູ້ຖືຮຸ້ນ. 
ພວກເຮົາເຫັນວ່າ ການມຸ່ງສູ່ຜົນໄດ້ຮັບຂອງທຸລະກິດ ແລະ ຄວາມຍືນຍົງແມ່ນສ້າງຜົນປະໂຫຍດບົນພື້ນຖານ 
ສົ່ງເສີມເຊິ່ງກັນ ແລະ ກັນຢ່າງສະໝໍ່າສະເໝີ; ຄວາມສໍາເລັດໃນໜຶ່ງຂົງເຂດສາມາດສ້າງຄວາມເປັນເລີດໃນ 
ອີກດ້ານອື່ນ. ວິທີການນີ້ແມ່ນໄດ້ປູກຝັງໃນວິໄສທັດ ແລະ ຄຸນນະທໍາຂອງບໍລິສັດ ໂດຍຜ່ານ ແນວທາງ 
ຂອງແພນອອສ໌ ເຊິ່ງແມ່ນຫຼັກປະພຶດປະຕິບັດຂອງບໍລິສັດ.

ບໍລິສັດ ພູເບ້ຍ ມາຍນິງ ມ້ວນທ້າຍປີ 2017 ດ້ວຍຄວາມຈົບງາມ, ໂດຍມີການດໍາ 
ເນີນງານ, ສະຖິຕິດ້ານຄວາມປອດໄພ ແລະ ຜົນໄດ້ຮັບດ້ານຄ່າໃຊ້ຈ່າຍທ່ີດີເລີດ. ການຜະ 
ລິດທອງ ແລະ ຄໍາຈາກການດໍາເນີນງານຂອງພວກເຮົາແມ່ນເຂັ້ມແຂງ. ການຜະລິດ 
ໂລຫະເກີນແຜນທີ່ວາງໄວ້ ແລະ ບັນລຸສະຖິຕິ, ໂດຍບັນລຸສະຖິຕິຜະລິດທອງ 
ປະຈໍາປີໄດ້ 90,363 ໂຕນ. ການຜະລິດໂລຫະປະຈໍາປີລວມມີ ຄໍາ 192,530 ອອນ 
ແລະ ເງິນ 1,377,376 ອອນ. ສິ່ງສໍາຄັນ, ພວກເຮົາໄດ້ບັນລຸຜົນໄດ້ຮັບທີ່ພົ້ນ 
ເດັ່ນເຫຼົ່ານີ້ຢ່າງປອດໄພ, ມີຄວາມຍືນຍົງ ແລະ ມີການປະສານສົມທົບກັບ ຊຸມຊົນເຈົ້າ 
ພາບ ແລະ ລັດຖະບານ.
ຄວາມສໍາເລັດໃນບໍລິສັດ ພູເບ້ຍ ມາຍນິງ ສາມາດສ້າງໄດ້ຈາກສອງອົງປະກອບພື້ນ 
ຖານ - ໂຄງສ້າງແຮ່ທີ່ມີຄວາມອຸດົມຮັ່ງມີໃຕ້ພື້ນດິນ, ແລະ ພະນັກງານຜູ້ທີ່ປົດລັອກ 
ຄວາມອຸດົມຮັ່ງມີນັ້ນ. ຖ້າສ່ວນໜຶ່ງຫາກບໍ່ພຽງພໍ ສ່ວນອື່ນຈະຕ້ອງມີຢ່າງຫຼວງຫຼາຍ 
ເພື່ອເຕີມເຕັມໃຫ້ອີກສ່ວນອື່ນ ເພື່ອໃຫ້ປະກົດຜົນ. ໃນບໍລິສັດ ພູເບ້ຍ ມາຍນິງ, 
ໂຄງສ້າງແຮ່ຂອງພວກເຮົາ ແມ່ນມີຄຸນນະພາບຕໍ່າຫຼາຍ ແລະ ມີວິທີການປຸງແຕ່ງແຮ ່
ທາດອັນທ້າທາຍກວ່າແຫ່ງອື່ນຫຼາຍ. ຄວາມສໍາເລັດຂອງພວກເຮົາແມ່ນໄດ້ມາຈາກການ
ຂັບເຄື່ອນຂອງພະນັກງານຢ່າງແທ້ຈິງ.
ໃນເມື່ອການດໍາເນີນງານຂອງບໍລິສັດ ພູເບ້ຍ ມາຍນິງ ເຕີບໃຫຍ່ແລ້ວ, ພວກເຮົາໄດ ້
ສຸມຄວາມເອົາໃຈໃສ່ຂອງພວກເຮົາ ໃນການພັດທະນາພະນັກງານຂອງພວກເຮົາ 
ເພີ່ມຂຶ້ນ ເພື່ອຕອບສະໜອງຕໍ່ຄວາມມຸ່ງມາດປາດຖະໜາອັນຕໍ່ເນື່ອງຂອງພວກເຮົາ 
ໃນການສ້າງຄວາມກ້າວໜ້າດ້ານວິຊາການ ແລະ ວິທີການກ່ຽວຂ້ອງ.

ພວກເຮົາມີຄວາມມຸ່ງໝັ້ນໄລຍະຍາວເພື່ອສົ່ງເສີມການຫັນມານຳໃຊ້ແຮງງານທ້ອງຖິ່ນ 
ເພີ່ມຂຶ້ນ ໂດຍຜ່ານການຝຶກອົບຮົມ ແລະ ການພັດທະນາສີມືແຮງງານ. ພວກເຮົາໄດ ້
ຮັກສາແຮງງານລາວ 91 ສ່ວນຮ້ອຍຂອງພະນັກງານທັງໝົດໃນປະຈຸບັນຕາມລະດັບ 
ດຽວກັບປີ 2016 ເຊິ່ງຈະເພີ່ມຂຶ້ນເປັນ 93 ສ່ວນຮ້ອຍໃນປີ 2018. ຜົນໄດ້ຮັບນີ້ໄດ ້
ຮັບການສະໜັບສະໜູນຈາກໂຄງການຊ່າງຝຶກຫັດ, ເຊິ່ງຖືກຕ້ອງຕາມມາດຕະຖານຂອງ 
ຄຸນນະວຸດການຝຶກອົບຮົມຊ່າງຝຶກຫັດລັດຄິດສະແລນ ຂອງ ອົດສະຕາລີ ແລະ ຜ່ານ 
ການພັດທະນາແຮງງານທ້ອງຖິ່ນຂອງພວກເຮົາຕາມມາດຕະຖານການປະຕິບັດງານ 
ດຽວກັບແຮງງານຕ່າງປະເທດ. 
ໃນເດືອນ ທັນວາ, ນັກສຶກສາຂອງບໍລິສັດ ໄດ້ສໍາເລັດໂຄງການຊ່າງຝຶກຫັດ ແລະ ໄດ້ບັນ 
ຈຸເຂົ້າຕໍາແໜ່ງນາຍຊ່າງເຕັມເວລາ ພາຍໃນການດໍາເນີນງານຂອງພວກເຮົາ. ນັກສຶກສາ 
ແຕ່ລະຄົນເປັນຕົວແທນມໍລະດົກທີ່ດີ ແລະ ຍາວນານຈາກການປະກອບສ່ວນຂອງບ ໍ
ລິສັດຢູ່ລາວ.
ໃນອີກໂຄງການຕ່າງຫາກ, ໂຄງການພັດທະນາພະນັກງານລະດັບຄວບຄຸມຂອງພວກ 
ເຮົາ ແນໃສ່ພະນັກງານທີ່ມີຄວາມສາມາດສູງ ແລະ ຊ່ວຍເຫຼືອໃຫ້ພວກເຂົາພັດທະນາ 
ທັກສະຄວາມເປັນຜູ້ນໍາ ໃນຂົງເຂດການວາງແຜນ ແລະ ຍຸດທະສາດ, ການຄຸ້ມຄອງ 
ການປະຕິບັດງານ, ການແກ້ໄຂບັນຫາ, ການສື່ສານ, ແລະ ການເຈລະຈາ. ນັກສຶກສາ 
ຈົບໃນປີ 2017 ໃນໂຄງການເຈັດປີ ໄດ້ເຂົ້າຮ່ວມພິທີຮັບໃບປະກາດ ຢູ່ໂຮງແຮມ 
ຄຣາວ ພລາຊາ, ນະຄອນຫຼວງວຽງຈັນ. ຜົນສໍາເລັດຂອງໂຄງການນີ້ແມ່ນສະທ້ອນໃຫ ້
ເຫັນເຖີງການສົ່ງເສີມພະນັກງານລາວ 380 ຄົນໃນຕໍາແໜ່ງຜູ້ນໍານັບແຕ່ປີ 2014, 

ໃນປີ 2017 ມີພະນັກງານ 85 ຄົນໄດ້ເລື່ອນຕໍາແໜ່ງ.
ສິ່ງສໍາຄັນ ແມ່ນການປະຕິບັດງານຂອງພວກເຮົາໃນການດໍາເນີນທຸລະກິດໄດ້ປັບປຸງໃນ 
ໄລຍະຂອງການມີສ່ວນຮ່່ວມຂອງກໍາລັງແຮງງານລາວເພີ່ມຂຶ້ນ. ນີ້ໄດ້ເສີມຂະຫຍາຍ 
ຄວາມມຸ່ງໝັ້ນຂອງພວກເຮົາ ເພື່ອນໍາໃຊ້ແຮງງານທ້ອງຖິ່ນຂອງພວກເຮົາ, ຮັບປະກັນ 
ໃຫ້ພວກເຂົາໄດ້ກ້າວຕາມທິດທາງໃນຕໍ່ໜ້າ ຈາກການເປັນພະນັກງານຂອງບໍລິສັດ 
ພູເບ້ຍ ມາຍນິງ.

ໃນປີ 2017, ບໍລິສັດ ພູເບ້ຍ ມາຍນິງໄດ້ເລີ່ມໂຄງການ ການນໍາພາຕາມແນວທາງຂອງ 
ບໍລິສັດ ແພນອອສ໌, ເປັນໂຄງການພັດທະນາການນໍາພາທີ່ອອກແບບ ແລະ ອໍານວຍ 
ຄວາມສະດວກພາຍໃນ ເຊິ່ງສົ່ງເສີມຮູບແບບການສ້າງຄວາມສາມາດດ້ານການນໍາພາ
ແບບຂອງແພນອອສ໌ ແລະ ເຊື່ອມສານອົງປະກອບສໍາຄັນຂອງ ແນວທາງຂອງບໍລິສັດ 
ແພນອອສ໌, ວິໄສທັດ ແລະ ຄຸນນະທໍາ, ແລະ ຍຸດທະສາດ. ພາຍໃຕ້ໂຄງການນີ້, 
ບົດບາດການນໍາພາຂອງແຕ່ລະຄົນ ແມ່ນໄດ້ຮັບຄໍາຕິຊົມຈາກຫົວໜ້າ, ເພື່ອນຮ່ວມງານ 
ແລະ ພະນັກງານໃນຄວາມຮັບຜິດຊອບຂອງຕົນ. ໂຄງການດັ່ງກ່າວໄດ້ສະໜອງຂໍ້ມູນ 
ລົງເລິກດ້ານດີຂອງການນໍາພາ ແລະ ກໍານົດຂົງເຂດສໍາລັບການສະທ້ອນເບິ່ງຕົນເອງ 
ແລະ ໂອກາດເພື່ອການປັບປຸງ.
ການຮັກສາຄວາມປອດໄພຂອງພະນັກງານແມ່ນຫຼັກການຕົ້ນຕໍ ທີ່ຄະນະນໍາທຸກຄົນ 
ໃນທຸລະກິດຂອງພວກເຮົາເຊື່ອຖື ແລະ ຕ້ອງປະຕິບັດຢ່າງຈິງຈັງ. ພວກເຮົາສະ 
ແດງຄວາມມຸ່ງໝັ້ນນີ້ ໂດຍການບັນລຸຜົນດ້ານຄວາມປອດໄພອັນພົ້ນເດັ່ນຢ່າງສະໝໍ່າ 
ສະເໝີ - ປີ 2017 ແມ່ນບໍ່ແຕກຕ່າງເຊັ່ນດຽວກັນ. ມາເຖີງທ້າຍປີ, ອັດຕາຄວາມຖີ ່
ການບາດເຈັບທີ່ບັນທຶກໄດ້ທັງໝົດຂອງບໍລິສັດ ພູເບ້ຍ ມາຍນິງ (TRIFR) ແມ່ນ  
0.83. ຜົນໄດ້ຮັບນີ້ແມ່ນດີກວ່າອັດຕາສະເລັ່ຍຂອງອຸດສາຫະກໍາ ແລະ ມີການປັບ 
ປຸງດີຂຶ້ນ 28 ສ່ວນຮ້ອຍ ໃນຜົນດ້ານຄວາມປອດໄພຂອງບໍລິສັດໃນປີ 2016. ຜົນ 
ການດໍາເນີນດ້ານຄວາມປອດໄພຂອງພວກເຮົາສະທ້ອນເຖີງຄວາມມຸ່ງໝັ້ນຂອງພວກ
ເຮົາເພື່ອບັນລຸຈຸດປະສົງຄວາມປອດໄພໂດຍປາດສະຈາກການບາດເຈັບ ແລະ ຄວາມ
ສໍາເລັດຂອງໂຄງການຄວາມປອດໄພຕາມເປົ້າໝາຍ ເຊິ່ງສຸມໃສ່ຈຸດສຸມສໍາຄັນ ແລະ 
ແຜນຕົວຊີ້ວັດການນໍາພາ.
ຕະຫຼອດປີນີ້, ແຜນການຕິດຕາມການສໍາຫຼວດຄວາມຜູກພັນຂອງພະນັກງານໃນປີ 
2013 ໄດ້ສ້າງຜົນທີ່ປັບປຸງດີຂຶ້ນໃນດ້ານຄວາມປອດໄພ. ອັດຕາຄວາມພໍໃຈຂອງພະ
ນັກງານຕໍ່ບໍລິສັດໂດຍລວມແມ່ນ 92 ສ່ວນຮ້ອຍ ດີກວ່າຜົນຂອງປີ 2013 ຕື່ມອີກ 11 
ສ່ວນຮ້ອຍ, ແລະ ສູງກວ່າມາດຕະຖານການຈັດລະດັບຄວາມພໍໃຈຂອງຂະແໜງຊັບ 
ພະຍາກອນທໍາມະຊາດທີ່ມີແຕ່ 87 ສ່ວນຮ້ອຍ (ຈາກບັນດາບໍລິສັດຂຸດຄົ້ນບໍ່ແຮ່ຂະ 
ໜາດກາງ ແລະ ຂະໜາດໃຫຍ່ ທີ່ມີການດໍາເນີນລະດັບສູງ). ຜົນນີ້ຢັ້ງຢືນຈາກຄວາມ 
ພິຈາລະນາຮອບດ້ານຂອງວັດທະນະທໍາດ້ານຄວາມປອດໄພຂອງບໍລິສັດ ແລະ ຄວາມ 
ເຊື່ອໝັ້ນຂອງພະນັກງານວ່າ ບໍລິສັດ ພູເບ້ຍ ມາຍນິງເອົາໃຈໃສ່ຄວາມປອດໄພ, ສຸຂະ 
ພາບ ແລະ ຄວາມເປັນຢູ່ຂອງພະນັກງານຢ່າງຈິງໃຈແທ້ຈິງ.
ບໍລິສັດ ພູເບ້ຍ ມາຍນິງໄດ້ປະກອບສ່ວນເຂົ້າໃນການພັດທະນາເສດຖະກິດໂດຍ 
ກົງຢ່າງຫຼວງຫຼາຍທັງໃນລະດັບຊຸມຊົນ ແລະ ລະດັບຊາດໃນປີ 2017. The 
Economist Intelligence Unit ໄດ້ຄາດຄະເນວ່າກິດຈະການຂອງບໍລິສັດ ພູເບ້ຍ 

ບົດປະກອບຄຳເຫັນຂອງປະທານບໍລິສັດ

ອາຈານ ກັບ ນັກຮຽນຢູ່ໂຮງຮຽນປະຖົມບ້ານພອນ 
ແກ້ວໃນປະເທດລາວ

ປະກອບສ່ວນຫຼາຍກ່ວາ 3.5 ສ່ວນຮ້ອຍຂອງລວມຍອດຜະລິດຕະພັນພາຍ 
ໃນຂອງປະເທດ ແລະ ກວມເອົາ 20 ສ່ວນຮ້ອຍຂອງມູນຄ່າການສົ່ງອອກທັງໝົດ 
ໃນປີ ເຊິ່ງເທົ່າກັບ $3,654 ລ້ານໂດລາສະຫະລັດ. ບໍລິສັດໄດ້ປະກອບສ່ວນພັນ 
ທະສ່ວຍສາອາກອນ ແລະ ຄ່າຊັບພະຍາກອນແຮ່ທາດຫຼາຍກວ່າ $90 ລ້ານ 
ເຂົ້າລາຍຮັບຂອງລັດຖະບານແຫ່ງ ສປປ ລາວ, ແລະ ຈ່າຍຜູ້ສະໜອງສິນຄ້າ ແລະ 
ການບໍລິການລວມທັງໝົດ $176 ລ້ານ. ມາຮອດປະຈຸບັນ, ການປະກອບສ່ວນຂອງບໍ
ລິສັດຕໍ່ລາຍຮັບຂອງລັດຖະບານລາວຫຼາຍກວ່າ $600 ລ້ານໂດລາສະຫະລັດ. ບໍລິສັດ
ໄດ້ລົງທຶນເຂົ້າໃນເສດຖະກິດຂອງລາວລວມທັງໝົດຫຼາຍກ່ວາ $1.41 ຕື້.

ບໍລິສັດສືບຕໍ່ສ້າງຜົນປະໂຫຍດອັນສຳຄັນຕໍ່ຊຸມຊົນທີ່ຢູ່ໃກ້ເຂດດຳເນີນງານຂອງພວກ 
ເຮົາ ໂດຍມີການຈ້າງພະນັກງານທ້ອງຖິ່ນທາງກົງ ແລະ ຈັດຕັ້ງປະຕິບັດໂຄງການພັດ 
ທະນາຊຸມຊົນ. 16 ໂຄງການພັດທະນາຊຸມຊົນຂະໜາດນ້ອຍໄດ້ຈັດຕັ້ງປະຕິບັດ 
ຢູ່ໃນ 18 ຊຸມຊົນທີ່ຢູ່ໃກ້ການດໍາເນີນງານຂອງພວກເຮົາທີ່ສຸດ. ໂຄງການລວມມີການ 
ພັດທະນາການສຶກສາ, ສາທາລະນະສຸກ, ການພັດທະນາດ້ານກະສິກຳ, ໂຄງການທຸລະ 
ກິດຂະໜາດນ້ອຍ, ການເງິນຈຸລະພາກ ແລະ ໂຄງລ່າງພື້ນຖານ. ແຜນພັດທະນາຊຸມ 
ຊົນໃນປີ ແມ່ນໄດ້ອອກແບບຄືນຕາມໄລຍະຫ້າປີ ເພື່ອສະໜັບສະໜູນຊຸມຊົນ ພາຍຫຼັງ 
ການປິດບໍ່.
ໃນປີ 2017, ພວກເຮົາໄດ້ເລີ່ມວາງແຜນສໍາລັບການຂ້າມຜ່ານທີ່ສໍາຄັນເພື່ອການປິດບໍ່  
ຢູ່ທັງສອງໂຮງງານ. ວິທີການຂອງພວກເຮົາໃນການວາງແຜນການປິດບໍ່ແມ່ນບໍ່ຕ່າງ 
ຫຍັງຈາກໂຄງການໃໝ່. ໃນການພັດທະນາບົດວິພາກເສດຖະກິດ-ເຕັກນິກສໍາລັບກິດ 
ຈະກໍາການປິດບ໋ ແລະ ຈັດຕ້ັງການປຶກສາຫາລືກັບຜູ້ມີສ່ວນກ່ຽວຂ້ອງຕົ້ນຕໍພາຍໃນ 
ແລະ ພາຍນອກແຕ່ຫົວທີ, ພວກເຮົາກໍາລັງຕັ້ງໝັ້ນວ່າ ພວກເຮົາຈະມຸ່ງໝັ້ນສ້າງມູນມໍ
ລະດົກທາງບວກອັນຍາວນານໄວ້ຢູ່ລາວ. ນີ້ຍັງຢັ້ງຢືນໃຫ້ເຫັນເຖີງຄວາມຕັ້ງໃຈຂອງ
ພວກເຮົາ ໃນຖານະເປັນຜູ້ນໍາໜ້າດ້ານການພັດທະນາແບບຍືນຍົງໃນຂະແໜງບໍ່ແຮ່. 
ສໍາຄັນທີ່ສຸດແມ່ນ ພວກເຮົາໄດ້ອອກແບບຄືນ ໂຄງການພັດທະນາຊຸມຊົນຂອງພວກ 

ເຮົາທີ່ຮັບຮູ້ໃນລະດັບສາກົນເພື່ອດໍາເນີນງານໃນໄລຍະຫ້າປີ, ໂດຍແນໃສ່ບັນລຸເປົ້າ 
ໝາຍການພັດທະນາແບບຍືນຍົງຂອງສະຫະປະຊາຊາດ ໃນສາມບ້ານທີ່ຢູ່ໃກ້ເຂດດໍາ 
ເນີນງານຂອງພວກເຮົາ.
ໃນເດືອນມີນາ, ບໍລິສັດ ພູເບັ້ຍ ມາຍນິງແມ່ນໄດ້ຮັບກຽດປະດັບຫຼຽນກາແຮງງານຈາກ  
ລັດຖະບານລາວຈາກການປະກອບສ່ວນຍົກລະດັບທາງເລກທີ 12 ຢູ່ ແຂວງ ຄຳມ່ວນ,  
ເສັ້ນທາງເຊື່ອມຕໍ່ອັນສໍາຄັນລະຫວ່າງລາວ ແລະ ຫວຽດນາມຕາມເສັ້ນທາງຂົນສົ່ງແຮ ່
ຂອງ ບໍລິສັດ. ພວກເຮົາພາກພູມໃຈທີ່ໄດ້ຮັບຫຼຽນດັ່ງກ່າວ ເຊິ່ງຮັບຮູ້ເຖີງຄວາມມຸ່ງ 
ໝັ້ນຂອງພວກເຮົາອັນຕໍ່ເນື່ອງໃນການພັດທະນາ ແລະການສົ່ງເສີມເສດຖະກິດ-ສັງຄົມ 
ຂອງລາວ.
ຕາງໜ້າໃຫ້ແກ່ບໍລິສັດ ພູເບ້ຍ ມາຍນິງ ແລະ ຄະນະບໍລິຫານຂອງບໍລິສັດ, ຂ້າພະ 
ເຈົ້າຂໍສະແດງຄວາມຂອບໃຈມາຍັງລັດຖະບານແຫ່ງ ສປປ ລາວ, ພະນັກງານຂອງ 
ພວກເຮົາທຸກຄົນ, ຄູ່ຮ່ວມທຸລະກິດຂອງພວກເຮົາ ແລະ ທຸກຄົນທີ່ກ່ຽວຂ້ອງພາຍໃນ 
ບໍລິສັດ ພູເບ້ຍ ມາຍນິງ ສໍາລັບການສະໜັບສະໜູນອັນຕໍ່ເນື່ອງໃນປີ 2017.

ປະທານບໍລິສັດ, ທ່ານ ຈັນເພັງ ບຸນນະຜົນ

ບົດປະກອບຄຳເຫັນຂອງປະທານບໍລິສັດ

ລາຍການ US$ ລາ້ນ

ການປະກອບສວ່ນ 2015 2016 2017

ອາກອນລາຍໄດສ້ວ່ນບກຸຄ ນົ (ອາກອນເງ ນິເດ ອືນ) 4.69 4.24 4.16

ຄ່າທຳນຽມບໍລິການນຳເຂົ້າ 2.78 1.74 1.70

ອາກອນຄາ່ທາງ 4.26 4.48 4.70

ອາກອນກຳໄລ (ອາກອນລາຍຮບັ)* 1.18 16.19 25.33

ຄ່າພາສີຊັບພະຍາກອນແຮ່ທາດ 37.36 35.55 43.81

ຄາ່ສຳປະທານ 0.06 0.06 0.06

ອາກອນມູນຄ່າເພີ່ມຈ່າຍລ່ວງໜ້າ* 14.22 12.06 12.70

ອາກອນມູນຄ່າເພີ່ມຫັກຈາກອາກອນກໍາໄລ** (14.22) (12.06) (12.70)

ພາສີນໍ້າມັນເຊື້ອໄຟຈ່າຍລ່ວງໜ້າ 7.59 9.87 13.65

ພາສີນໍ້າມັນເຊື້ອໄຟຫັກຈາກອາກອນກໍາໄລ** (7.59) (9.87) (13.65)

ຄ່າທຳນຽມຜ່ານແດນຈ່າຍລ່ວງໜ້າ 0.90 1.51 1.41

ຄ່າທຳນຽມຜ່ານແດນຫັກຈາກອາກອນກໍາໄລ** (0.90) (1.51) (1.41)

ເງິນປັນຜົນ 4.80 4.50 10.50

ການປະກອບສ່ວນທັງໝົດ 55.14 66.76 90.26

ການປະກອບສ່ວນສະສົມທັງໝົດ 466,554 533,311 623,568

ລາຄາທອງ (US$/lb) 2.38 2.25 2.84

* ໃນປີ 2016, ບໍລິສັດ ໄດ້ເລີ່ມຍຸດທະສາດເພື່ອຫຼຸດຜ່ອນການຊຳລະກຳໄລລ່ວງໜ້າໂດຍການຫັກຈາກຄ່າຊັບພະຍາກອນແຮ່ທາດ ແລະ ການຊຳລະອື່ນໆໃຫ້ລັດຖະບານລາວ.
**  ອີງຕາມສັນຍາ CCCC, ບໍລິສັດ ພູເບ້ຍ ມາຍນິງ ຈຳກັດ ແມ່ນຖືກຍົກເວັ້ນອາກອນມູນຄ່າເພີ່ມ ແລະ ພາສີການນຳເຂ້ົາທຸກປະເພດ ແລະ ອາກອນຊົມໃຊ້ ແລະ ເຫຼົ່ານີ້ແມ່ນຖືກຫັກລົບກັບອາກອນກຳໄລ 

ທີ່ເກີດຂຶ້ນໃນປີດັ່ງກ່າວ; ສຳລັບປີ 2014 ແລະ 2015, ການມອບອາກອນເຫຼົ່ານີ້ ໄດ້ເກີນອາກອນກຳໄລທີ່ຕ້ອງຊຳລະ ແລະ ສະນັ້ນ ຈຶ່ງຖືວ່າເປັນການມອບອາກອນກຳໄລລ່ວງໜ້າ.

ການປະກອບສ່ວນດ້ານການເງິນ 
ໃຫ້ແກ່ລາວ

ການທົບທວນດ້ານການດຳເນີນງານ

ໃນປີ 2017, ການຜະລິດທອງ ແລະ ຄໍາຢູ່ໂຮງງານ ພູຄຳ ແລະ ໂຮງງານ ບ້ານ ຫ້ວຍຊາຍແມ່ນເຂັ້ມແຂງ. ໂຮງ
ງານໄດ້ຮັກສາຜົນໄດ້ຮັບດ້ານການຜະລິດ ແລະ ການປະຫຍັດຄ່າໃຊ້ຈ່າຍຕະຫຼອດປີຢ່າງສະໝໍ່າສະເໝີ.

ໂຮງງານຜະລິດທອງ-ຄຳ ພູຄຳ
ໂຮງງານ ພູຄຳ ເປັນແຫຼ່ງສະໜອງລາຍຮັບທີ່ສໍາຄັນຂອງ ບໍລິສັດ ພູເບ້ຍ ມາຍນິງ. ໃນປີ 
2017 ໂຮງງານໄດ້ສ້າງສະຖິຕິການຜະລິດທອງສູງສຸດທີ່ເຄີຍມີມາ.

ຜົນການຜະລິດ
ໂຮງງານ ພູຄຳເປັນແຫຼ່ງສະໜອງລາຍຮັບທີ່ສໍາຄັນຂອງ ບໍລິສັດ ພູເບ້ຍ ມາຍນິງ. ໃນປີ 
2017 ໂຮງງານໄດ້ສ້າງສະຖິຕິການຜະລິດທອງສູງສຸດທີ່ເຄີຍມີມາ. 

H H H H Hຜົນການຜະລິດ
ໂຮງງານ ພູຄຳ ບັນລຸສະຖິຕິໃໝ່ປະຈໍາປີໃນການປ້ອນແຮ່ເຂົ້າໂຮງງານຈຳນວນ 81.5 
ສ່ວນຮ້ອຍ (2016:79.9 ສ່ວນຮ້ອຍ) ສໍາລັບທອງ ໂດຍຄຸນນະພາບແຮ່ ແລະ 
ຄຸນນະພາບແຮ່ບົດປັບປຸງດີຂຶ້ນ. ການຜະລິດທອງທັງໝົດບັນລຸໄດ້ 90,363 ໂຕນ, ຄຳ 
76,055 ອອນ ແລະ ເງິນ 587,641 ອອນ.

H H H H H Hຕົ້ນທຶນ
ຕົ້ນທຶນເງິນສົດ C1* ໂດຍສະເລ່ຍ ໃນປີດັ່ງກ່າວແມ່ນ $1.18 ໂດລາສະຫະລັດ/ປອນ 
ພາຍຫຼັງບວກລາຍຮັບຈາກການຂາຍຄຳ-ເງິນ. ຕົ້ນທຶນໝົດບໍລິສັດ (AISC**) ແມ່ນ 
$1.68 ໂດລາສະຫະລັດ/ປອນ. ລາຄາທອງໂດຍສະເລ່ຍ ທີ່ໄດ້ຮັບໃນປີ 2017 ແມ່ນ 
$2.84 ໂດລາສະຫະລັດ/ປອນ.

ການຂຸດຄົ້ນ ແລະ ການຜະລິດ-ປຸງແຕ່ງ
ໂຮງງານໄດ້ດໍາເນີນເປັນຢ່າງດີໃນປີ 2017 ເພາະການຜະລິດສືບຕໍ່ປະສົບກັບແຮ່ແຂງ 
ໃນຫຼາຍຊັ້ນດິນຂອງບໍ່ຂຸດຄົ້ນແບບເປີດ. ປະລິມານຂຸດຄົ້ນທັງໝົດແມ່ນ 55.5 
ລ້ານໂຕນ ແລະ ສາມາດປ້ອນແຮ່ໄດ້ 19 ລ້ານໂຕນ. ແຮ່ທີ່ໄດ້ຮັບການປຸງແຕ່ງແມ່ນ 
ຫຼາຍກວ່າ 18.5 ລ້ານໂຕນ - ເພີ່ມຂຶ້ນ 15 ສ່ວນຮ້ອຍຂອງຂີດຄວາມສາມາດການຜະ
ລິດທີ່ກໍານົດໄວ້.
ການຜະລິດທອງໃນແຮ່ເຂັ້ມຂຸ້ນປະຈຳປີ ຄາດວ່າຈະເພີ້ມຂຶ້ນສູງໃນປີ 2018 ກ່ອນ 
ເລີ່ມຕົ້ນຫຼຸດລົງປີຕໍ່ປີຈົນເຖີງການປິດບໍ່ໃນທີ່ສຸດ. ການຜະລິດຄຳໃນແຮ່ເຂັ້ມຂຸ້ນ 
ຄາດວ່າຈະຢູ່ປະມານ 65,000ອອນຕໍ່ປີ ນັບແຕ່ປີ 2017 ເປັນຕົ້ນໄປ. ປັດຈຸບັນ 
ບໍ່ມີຕົ້ນທຶນພັດທະນານໍາໃຊ້ເພື່ອບັນລຸການເຕີບໂຕຕາມເປົ້າໝາຍນີ້. ແຫຼ່ງແຮ່ສະ 
ສົມຢູ່ໂຮງງານພູຄຳ ຊ່ວຍສະໜັບສະໜູນອາຍຸບໍ່ປະມານ 4 ປີ ນັບຈາກທ້າຍປີ 2017.

ໂຮງງານຜະລິດຄຳ-ເງິນ ບ້ານຫ້ວຍຊາຍ
ໂຮງງານ ບ້ານຫ້ວຍຊາຍໄດ້ດຳເນີນງານເຕັມປີເປັນປີທີຫ້າໃນປີ 2017. ການດໍາເນີນ
ງານທີ່ເກີນງົບປະມານການຜະລິດ ໄດ້ບັນລຸຢູ່ໂຮງງານ ລວມທັງຕົ້ນທຶນເງິນສົດ C1 
ໂດຍສະເລ່ຍ ແລະ ຕົ້ນທຶນໝົດບໍລິສັດ.

ຜົນການຜະລິດ
ໂຮງງານຜະລິດຄຳໄດ້ທັງໝົດ 116,475 ອອນ ແລະ ເງິນ 789,735 ອອນ (ຫຼອມ).

ຕົ້ນທຶນ
ຕົ້ນທຶນເງິນສົດ C1 ໂດຍສະເລ່ຍໃນການຜະລິດຄຳແມ່ນ $618 ໂດລາສະຫະລັດ/
ອອນ ພາຍຫຼັງບວກລາຍຮັບຈາກການຂາຍຄຳ-ເງິນ. ຕົ້ນທຶນໝົດບໍລິສັດສຳລັບຜະລິດ 
ຄຳແມ່ນ $817 ໂດລາສະຫະລັດ/ອອນ.

ການຂຸດຄົ້ນ ແລະ ການຜະລິດ-ປຸງແຕ່ງ
ໂຮງງານ ບ້ານ ຫ້ວຍຊາຍ ໄດ້ບັນລຸການຜະລິດແຮ່ເກີນງົບປະມານໃນປີ. ປະລິມານຂຸດ 
ຄົ້ນແຮ່ລວມທັງໝົດ 14.7 (Mt) ລ້ານໂຕນ ແລະ ລວມທັງປະລິມານແຮ່ຈໍານວນ  
5.3 (Mt) ລ້ານໂຕນ. ແຮ່ທີ່ໄດ້ຮັບການປຸງແຕ່ງແມ່ນຫຼາຍກວ່າ 4.9 ລ້ານໂຕນ 
(2016: 4.7 ລ້ານໂຕນ); ເຊິ່ງເພີ່ມຂຶ້ນ 19 ສ່ວນຮ້ອຍຂອງຂີດຄວາມສາມາດການຜະ
ລິດທີ່ກຳນົດໄວ້.
ປະລິມານແຫຼ່ງແຮ່ສະສົມຂອງ ບ້ານ ຫ້ວຍຊາຍ ຊ່ວຍສະໜັບສະໜູນອາຍຸບໍ່ປະມານ 
4 ປີ ນັບຕັ້ງແຕ່ທ້າຍປີ 2017.

ການສໍາຫຼວດໃນເຂດສໍາປະທານຢູ່ ລາວ
ໃນປີ 2017, ວຽກງານຊີເຈາະຢູ່ຜາພຽງ ແລະ ພູດອກອອນໃນເຂດເນື້ອທີ່ສໍາປະທານ 
ຂອງບໍລິສັດຈໍານວນ 2,600 ກິໂລຕາແມັດໄດ້ສໍາເລັດ. ຜົນຈາກວຽກງານຊີເຈາະນີ້ບ ໍ
່ເປັນເສດຖະກິດພຽງພໍເພື່ອສືບຕໍ່ການສໍາຫຼວດຕາມເປົ້າໝາຍທີ່ໄດ້ວາງໄວ້.
ເປັນທີ່ໜ້າເສຍດາຍ, ການສະເໜີຂໍດັດແກ້ເຂດເນື້ອທີ່ສໍາປະທານຂອງບໍລິສັດໄປຍັງລັດ 
ຖະບານລາວ ເພື່ອດໍາເນີນການເຂົ້າສໍາຫຼວດເຂດເນື້ອທີ່ໃໝ່ບໍ່ໄດ້ເປັນໄປຕາມແຜນການ. 
ກິດຈະກໍາສໍາຫຼວດແມ່ນໄດ້ຫຼຸດລົງ ແລະ ຈະຍັງຄົງຖືເປັນບູລິມະສິດສຸດທ້າຍ ໃນໄລ 
ຍະລໍຖ້າການອະນຸມັດເພື່ອຂໍດັດແກ້ເຂດເນື້ອທີ່ສໍາປະທານ.
ສໍາລັບໂຄງການຂຸດຄົ້ນທອງ-ຄຳ KTL, ປັດຈຸບັນບໍ່ໄດ້ດໍາເນີນ ຫຼື ແຜນກິດຈະກໍາພາກ 
ສະໜາມ.

*  Cຕົ້ນທຶນ CC1 ແມ່ນລະບຽບຂອງບໍລິສັດທ່ີປຶກສາດ້ານພະລັງງານ ແລະ ໂລຫະທາດ (Brook Hunt Convention) ກ່ຽວກັບການລາຍງານຕົ້ນທຶນການຜະລິດໂດຍກົງ ເຊິ່ງປະກອບມີ: ສະຖານທີ່ຕັ້ງໂຮງງານ, 
ການຂົນສົ່ງຜະລິດຕະພັນ ແລະ ຈັດສົ່ງ, ຄ່າບຳບັດ ແລະ ກັ່ນແຮ່ ແລະ ຄ່າໃຊ້ຈ່າຍດ້ານການຕະຫຼາດ; ໂດຍອີງຕາມລາຍຈ່າຍທີ່ຈະເກີດຂຶ້ນຂອງໂລຫະທາດ ຫຼັງຈາກການຂາຍແຮ່ຕິດພັນ.

**  CCCຕົ້ນທຶນການຜະລິດທັງໝົດ (AISC) ແມ່ນຕົ້ນທຶນ C1 ບວກກັບຕົ້ນທຶນທາງອ້ອມ (ການແບ່ງສ່ວນຕົ້ນທຶນການບໍລິການແບບລວມສູນ ແລະ ການສະໜັບສະໜູນຂອງສຳນັກງານໃຫຍຂອງບໍລິສັດຢູ່ເມືອງບຣິສ໌ເບິນ); 
ຄ່າພາສີສຳປະທານ;ຕົ້ນທຶນລວມ; ຄ່າເຊົ່າສຳປະທານ ແລະ ຄ່າທຳນຽມດອກເບ້ຍ; ແລະ ທຶນດ້ານການດັດປັບສິນຄ້າຄົງເຫຼືອ ແລະ ການຂຸດຄົ້ນທີ່ເລື່ອນອອກໄປ.

1 ສ່ວນຮ້ອຍ
ການເພີ້ມຂຶ້ນດ້ານການຜະລິດທອງ 
ທຽບໃສ່ປີ 2016 (ໂຮງງານ ພູຄຳ)

10 ສ່ວນຮ້ອຍ
ການເພີ້ມຂຶ້ນດ້ານການຜະລິດເງິນ 
ທຽບໃສ່ປີ 2016 (ໂຮງງານ ພູຄໍາ)

3 ສ່ວນຮ້ອຍ
ການເພ້ີມຂ້ຶນດ້ານຄຸນນະພາບຂອງທອງ 
ທຽບໃສ່ປີ 2016 (ໂຮງງານພູຄຳ)

ທີມງານດຳເນີນການເພື່ອໂຄງການໃຊ້ຊັບພະຍາກອນໃຫ້ເກີດປະໂຫຍດສູງສຸດຈາກພະ
ແນກປະຕິບັດງານຂ້າມສາຍງານຢູ່ໂຮງງານ ພູຄຳ ແລະ ໂຮງງານ ບ້ານຫ້ວຍຊາຍ

ກໍລະນີສຶກສາ
ການຈັດຕັ້ງປະຕິບັດໂຄງການປັບປຸງໂຄງ 
ສ້າງຄ່າໃຊ້ຈ່າຍ

ການດໍາເນີນຂອງ ບໍລິສັດ ພູເບ້ຍ ມາຍນິງຂຸດຄົ້ນ ແລະ ປຸງແຕ່ງແຮ່ຈາກແຫຼ່ງແຮ່ສະສົມທີ່ມີຄຸນນະພາບຕໍ່າ. 
ບໍລິສັດ ພະຍາຍາມຊອກຫາໂອກາດເພື່ອເພີ່ມທະວີປະສິດທິຜົນ, ຫຼຸດຕົ້ນທຶນ ແລະ ຫຼຸດຜ່ອນຄ່າໃຊ້ຈ່າຍໃນ 
ອຸປະກອນເພ່ີມເຕີມ. ທີມງານຈາກຫຼາຍພະແນກຢູ່ ໂຮງງານຂອງບໍລິສັດ ພູເບ້ຍ ມາຍນິງ ໄດ້ປະຕິບັດຫັຼກການ
ປັບປຸງໂຄງສ້າງຕົ້ນທຶນເພື່ອຮອງຮັບສິ່ງທ້າທາຍນີ້.

ໃນປີ 2017, ຍຸດທະສາດອີງຕາມຫຼັກການປັບປຸງໂຄງສ້າງຕົ້ນທຶນ ແມ່ນໄດ້ຈັດ 
ຕັ້ງປະຕິບັດເພື່ອເສີມຂະຫຍາຍຄຸນນະພາບໂດຍຜ່ານການລະບຸ ແລະ ການກໍາຈັດ 
ສິ່ງເສດເຫຼືອ. ຍຸດທະສາດນີ້ສອດຄ່ອງກັບລະບົບຄຸ້ມຄອງການຜະລິດຂອງບໍລິສັດ 
ແພນອອສ໌, ບໍລິສັດແມ່ຂອງບໍລິສັດ ພູເບ້ຍ ມາຍນິງ, (ຈັດຕັ້ງປະຕິບັດໃນປີ 2015) 
ເຊິ່ງເສີມຂະຫຍາຍຄຸນນະພາບໂດຍຜ່ານຂະບວນການປັບປຸງອັນຕໍ່ເນື່ອງຄື: Cວາງແຜນ - 
ຈັດຕັ້ງປະຕິບັດ - ທົບທວນຄືນ - ປັບປຸງC. ໂຄງການກ່ຽວຂ້ອງທີ່ໄດ້ຈັດຕັ້ງປະຕິບັດຕະ
ຫຼອດປີປະກອບດ້ວຍການເສີມຂະຫຍາຍຂະບວນການເຊື່ອມລູກບານເຄື່ອງຂົບ 
ແຮ່, ແລະ ການປັບປຸງເຄື່ອງຈັກຊີເຈາະຮູລະເບີດ ໂດຍຜ່ານຂະບວນການກວດກາ 
ເປັນປົກກະຕິ. 

ການຈັດຕັ້ງປະຕິບັດຫຼັກການປັບປຸງໂຄງສ້າງຕົ້ນທຶນ ແລະ ໂຄງການກ່ຽວຂ້ອງ 
ທີ່ປະສົບຜົນສໍາເລັດດັ່ງກ່າວຈະສ້າງໃຫ້ມີການປະຢັດຕົ້ນທຶນ ແລະ ການປັບປຸງປະ 
ສິດທິຜົນອັນມະຫາສານ ເຊິ່ງເປັນປະໂຫຍດຕໍ່ທຸລະກິດ, ແລະ ຜົນຕອບແທນ 
ຕໍ່ລັດຖະບານລາວ ແລະ ຜູ້ຖືຮຸ້ນປີຕໍ່ປີຈົນເຖີງການປິດບໍ່.
ສໍາລັບຂໍ້ມູນເພີ່ມເຕີມ, ກະລຸນາເບິ່ງໜ້າທີ 26 ຂອງບົດທົບທວນການດຳເນີນທຸລະ 
ກິດ ແລະ ບົດລາຍງານການພັດທະນາແບບຍືນຍົງ ຂອງ ບໍລິສັດ ແພນອອສ໌ 2017. 

ບໍລິສັດ ພູເບ້ຍ ມາຍນິງ 
ຊອກຄົ້ນໂອກາດເພື່ອ 
ເພີ່ມທະວີປະສິດທິຜົນ, 
ຫຼຸດຕົ້ນທຶນຕໍ່າລົງ ແລະ 
ຫຼຸດຄ່າໃຊ້ຈ່າຍເພີ່ມເຕີມ.



ການພັດທະນາຊຸມຊົນ ແລະ ສາຍພົວພັນກັບຊຸມຊົນ 

ໃນປີ 2017, ໂຄງການພັດທະນາຊຸມຊົນ (CDF) ຂອງບໍລິສັດມີ 16 ໂຄງການພັດທະນາຊຸມຊົນຂະໜາດນ້ອຍ 
ເຊິ່ງຕິດພັນກັບໂຄງລ່າງພື້ນຖານ, ສາທາລະນະສຸກ, ການສຶກສາ, ການພັດທະນາດ້ານກະສິກຳ, 
ການພັດທະນາທຸລະກິດຂະໜາດນ້ອຍ ແລະ ການເງິນຈຸລະພາກ.

ທຶນພັດທະນາຊຸມຊົນ
C C C Cໂຄງການພັດທະນາຊຸມຊົນຂອງບໍລິສັດສະໜັບສະໜູນບ້ານທີ່ເປັນເຈົ້າພາບ 
ຂອງການຂຸດຄົ້ນ, ວຽກງານສຳຫຼວດ, ແລະ ຕາມເສັ້ນທາງຂົນສົ່ງແຮ່ໃນການບັນ 
ລຸເປົ້າໝາຍການພັດທະນາແບບຍືນຍົງຂອງອົງການສະຫະປະຊາຊາດ ໂດຍປະກອບ 
ສ່ວນເຂົ້າໃນການຫຼຸດຜ່ອນຄວາມທຸກຍາກ ແລະ ຄວາມກ້າວໜ້າດ້ານເສດຖະກິດໃນ 
ຊຸມຊົນໆນະບົດ. ບູລິມະສິດການພັດທະນາຊຸມຊົນ ແມ່ນສອດຄ່ອງກັບແຜນຍຸທະສາດ 
ແລະ ເປົ້າໝາຍການພັດທະນາຂອງລັດຖະບານ, ຮູ້ໄດ້ຈາກຂໍ້ມູນຈາກການສຳຫຼວດ 
ດ້ານເສດຖະກິດ-ສັງຄົມເປັນໄລຍະ, ແລະ ໄດ້ຮັບການພັດທະນາໂດຍຜ່ານການປຶກ 
ສາຫາລືກັບຊາວບ້ານທ້ອງຖິ່ນ. ໃນປີ 2017, ໂຄງການ CDF ອີງໃສ່ທິດທາງອີກຫ້າປີ 
(2018-2022) ໄດ້ຕົກລົງເຫັນດີຕາມບົດບັນທຶກຄວາມເຂົ້າໃຈ ລະຫວ່າງບໍລິສັດ 
ພູເບ້ຍ ມາຍນິງ ແລະ ລັດຖະບານລາວ ເຊິ່ງກໍານົດການປະສານງານ ແລະ 
ການຄຸ້ມຄອງໂຄງການ. ເນື່ອງຈາກການດໍາເນີນງານຂອງບໍລິສັດ ພູເບ້ຍ ມາຍນິງ 
ຢູ່ໂຮງງານ ພູຄໍາ ແລະ ບ້ານ ຫ້ວຍຊາຍໃກ້ຈະສິ້ນສຸດໂດຍມີແຜນປິດບໍ່ໃນອີກຫ້າປ ີ
ຂ້າງໜ້າ, ໂຄງການ CDF ແມ່ນໄດ້ເລີ່ມສຸມໃສ່ເພື່ອຮັບປະກັນໃຫ້ຜົນປະໂຫຍດສືບຕໍ່
ສະໜັບສະໜູນຊຸມຊົນພາຍຫຼັງປິດບໍ່. ໂຄງການທີ່ໄດ້ສໍາເລັດໃນປີ 2017 ມີຄື:

 > ກການຍົກລະດັບອາຄານໂຮງຮຽນປະຖົມ ນາໄຊສະຫວ່າງ
 > ການກໍ່ສ້າງໂຮງຮຽນມັດທະຍົມສົມບູນ ແລະ ຫໍພັກຄູອານຢູ່ບ້ານ ນໍ້າໂມ້້
 > ການສ້າງລະບົບນໍ້າລິນໃໝ່ຢູ່ບ້ານ ນໍ້າຍອນ ແລະ ບ້ານ ນໍ້າໂມ້
 > ການກໍ່ສ້າງໜ່ວຍຄຸ້ມຄອງການເງິນຈຸລະພາກຢູ່ບ້ານ ນໍ້າໂມການກໍ່ສ້າງຝາຍນໍ້າ 

ລົ້ນຢູ່ບ້ານ ນາໄຊສະຫວ່າງ
 > ການກໍ່ສ້າງຕະຫຼາດຢູ່ບ້ານ ນໍ້າໂມ້

ແຜນລິເລີ້ມທຸລະກິດຊຸມຊົນ
ໃນປີ 2017, ບໍລິສັດ ພູເບ້ຍ ມາຍນິງ ໄດ້ຊື້ສິນຄ້າບໍລິໂພກຈຳນວນ $1,041,799 
ຈາກທຸລະກິດຊຸມຊົນຂະໜາດນ້ອຍຜະລິດສິນຄ້າບໍລິໂພກເຊັ່ນ: ຜັກ, ນ້ຳດື່ມ, 
ໄຂ່, ຖົງຜ້າ, ໝາກໄມ້ ແລະ ປາ. ການຝຶກອົບຮົມດ້ານກະສິກຳ ໄດ້ຈັດໃຫ້ປະຊາ
ຊົນທ້ອງຖິ່ນເພື່ອປັບປຸງຄຸນນະພາບ ແລະ ຄວາມຫຼາກຫຼາຍຂອງຜົນຜະລິດ, ແລະ 
ການສ້າງຄວາມສາມາດໃນການລ້ຽງສັດ.

ການເຂົ້າເຖີງການບໍລິການດ້ານການເງິນ
ນັບແຕ່ປີ 2010 ເປັນຕົ້ນມາ, ບໍລິສັດໄດ້ຊ່ວຍເຫຼືອ 12 ຊຸມຊົນທ້ອງຖິ່ນເພື່ອຈັດຕັ້ງ 
ແຜນການເງິນຈຸລະພາກໂດຍຜ່ານກອງທຶນການອອມ ແລະ ສິນເຊື່ອ. ກອງທຶນດັ່ງກ່າວ
ເຮັດໃຫ້ປະຊາຊົນເຂົ້າເຖີງການອໍານວຍຄວາມສະດວກດ້ານການອອມ ແລະ ກູ້ຢືມ 
ເງິນເຊິ່ງບໍ່ຄ່ອຍມີຢູ່ໃນເຂດຊົນນະບົດ. ສະມາຊິກສາມາດກູ້ຢືມເງິນເພື່ອສະໜັບສະ 
ໜູນເຂົ້າໃນກິດຈະການສ້າງລາຍຮັບຂະໜາດນ້ອຍທີ່ຫຼາກຫຼາຍ ລວມທັງ ຄ່າໃຊ້ຈ່າຍ 
ໃນຄົວເຮືອນເຊັ່ນ: ການສຶກສາ ແລະ ການເບິ່ງແຍງສຸຂະພາບ. ໃນປີ 2017, ບໍລິສັດ  
ພູເບ້ຍ ມາຍນິງໄດ້ມອບ-ຮັບຄວາມຮັບຜິດຊອບໃນການຄຸ້ມຄອງກອງທຶນດັ່ງກ່າວ 
ຢູ່ບ້ານ ໂພນເລົ່າ, ວັງຫຼວງ, ນໍ້າ ໂຂ້ຍ, ບ້ານ ເມືອງຫຼວງ, ຊຽງມີ ແລະ ນາໂພໃຫ້ແຕ່ລະ 
ບ້ານ ແລະ ເມືອງ ລ້ອງຊານຢ່າງເປັນທາງການ. ກອງທຶນທີ່ຍັງເຫຼືອໃນບ້ານ ນໍ້າຍອນ 
ແລະ ນໍ້າໂມ້ແມ່ນສືບຕໍ່ຄຸ້ມຄອງໂດຍຄະນະກໍາມະການຊີ້ນໍາເມືອງ ອານຸວົງປະຈໍາເດືອນ 
ແລະ ມີການກວດສອບປະຈໍາປີ. ເພື່ອສະໜັບສະໜູນຈຸດປະສົງຂອງການປິດບໍ່, 
ກອງທຶນເຫຼົ່ານີ້ຈະພັດທະນາໃຫ້ກາຍເປັນສະຫະກອນການອອມ ແລະ ສິນເຊື່ອ 
ທີ່ໄດ້ຈົດທະບຽນນໍາທະນາຄານແຫ່ງ ສປປ ລາວ ແລະ ໄດ້ລວມເຂົ້າໃນໂຄງການ  
CDF ໃນຕໍ່ໜ້າ.

ການແກ້ໄຂຊີວິດການເປັນຢູ່HHHHHHHHHHH
ເນື່ອງຈາກການດໍາເນີນງານຂອງບໍລິສັດ ພູເບ້ຍ ມາຍນິງ ແມ່ນເຕີບໂຕເຕັມສ່ວນ, ເຊິ່ງ
ລວມເຖີງຄວາມຈໍາເປັນຕໍ່າລົງໃນການບຸກເບີກເນື້ອທີ່ດິນໃໝ່ສໍາລັບການຂຸດຄົ້ນ. ໃນປີ 
2017 ບໍລິສັດໄດ້ຈ່າຍຄ່າຊົດເຊີຍ ແລະ ແກ້ໄຂບັນເທົາທຸກຈໍານວນທັງໝົດ $3,113 
ໂດລາສະຫະລັດສໍາລັບຜົນກະທົບໃນຊີວິດເປັນຢູ່ຈາກການສ້າງເສດຖະກິດທີ່ຕິດພັນ
ກັບທີ່ດິນ. 

ການສະໜັບສະໜູນ ແລະ ການບໍລິຈາກ
ບໍລິສັດ ພູເບ້ຍ ມາຍນິງໄດ້ໃຫ້ການສະໜັບສະໜູນ ແລະ ບໍລິຈາກໃຫ້ໂຄງການ, 
ອົງການຈັດຕັ້ງ ແລະ ກິດຈະກໍາ ເຊິ່ງສ້າງຄວາມມີນໍ້າໃຈຢູ່ເຂດດໍາເນີນງານ ແລະ  
ສອດຄ່ອງກັບຄຸນນະທໍາຂອງບໍລິສັດ. ໃນປີ 2017, ບໍລິສັດ ພູເບ້ຍ ມາຍນິງໄດ້ບໍລ ິ
ຈາກເງິນສົດ ແລະ ວັດຖຸປັດໃຈໃຫ້ຜູ້ຮັບຈາກຫຼາຍຂົງເຂດຈໍານວນ $118,000 
ໂດລາສະຫະລັດ.

ການກະກຽມການປິດບໍ່
ເຖີງແມ່ນການປິດບໍ່ ສໍາລັບໂຮງງານຂອງບໍລິສັດ ພູເບ້ຍ ມາຍນິງແມ່ນຍັງມີໄລຍະຫ້າປີ, 
ບໍລິສັດ ພູເບ້ຍ ມາຍນິງໄດ້ປຶກສາຫາລືກ່ຽວກັບຜົນກະທົບຂອງການປິດບໍ່, ການນໍາໃຊ ້
ດິນພາຍຫຼັງປິດບໍ່, ແລະ ບັນຫາອື່ນໆທີ່ກ່ຽວຂ້ອງກັບການປິດບໍ່ ນໍາລັດຖະບານລາວ 
ແລະ ຊຸມຊົນເຈົ້າພາບ. 
ໃນປີ 2017, ບົດທົບທວນການປະເມີນເສດຖະກິດ ແລະ ສັງຄົມເບື້ອງຕົ້ນ ເຊິ່ງກໍານົດ 
ການປິດບໍ່ຢູ່ໂຮງງານ ພູຄໍາ ແລະ ບ້ານ ຫ້ວຍຊາຍໄດ້ສໍາເລັດ, ລວມທັງບົດທົບທວນເອ
ກະລາດຂອງໂຄງການກະສິກໍາ ແລະ ທາງເລືອກສໍາລັບໂຄງການ CDF. ຍຸດທະສາດ 
ການດໍາເນີນການປິດບໍ່ທາງສັງຄົມແມ່ນໄດ້ຮ່າງ ເຊິ່ງລວມມີເງື່ອນໄຂທາງສັງຄົມໃນການ 
ປິດບໍ່.

ຄວາມກັງວົນຂອງຊຸມຊົນ
ບໍລິສັດ ພູເບ້ຍ ມາຍນິງ ຈຳກັດ ໄດ້ວາງກົນໄກອອກເພ່ືອຮັບ ແລະ ຕອບການຮ້ອງທຸກ 
ແລະ ຄວາມກັງວົນຂອງຄູ່ຮ່ວມງານ. ໃນລະຫວ່າງປີ 2017, ໜັງສືຄຳຮ້ອງ 2 ສະບັບ 
ໄດ້ດຳເນີນການ ແລະ ແກ້ໄຂ ທ່ີກ່ຽວຂ້ອງກັບຜົນກະທົບຕ່ໍທ່ີດິນກະສິກຳ. 

ການຍົກຍ້າຍຈັດສັນທາງກາຍະພາບ
ໃນປີ 2017, ບໍລິສັດ ພູເບ້ຍ ມາຍນິງ ຈຳກັດ ບໍ່ຈຳເປັນມີການຍົກຍ້າຍຖິ່ນຖານໂດຍບໍ່
ສະໝັກໃຈ ທີ່ຈຳເປັນຕ້ອງການຍົກຍ້າຍຈັດສັນທາງກາຍະພາບ (ຫຼືເອີ້ນວ່າ ການຍ້າຍ 
ຫຼື ການສູນເສຍທີ່ຢູ່ອາໃສ), ເພື່ອພັດທະນາໂຄງການ ຫຼື ດຳເນີນງານຕ່າງໆຂອງ 
ບໍລິສັດ.

* ເນື່ອງຈາກມີການປ່ຽນແປງໂຄງຮ່າງການຈັດຕັ້ງຂອງກົມຕ່າງໆຂອງລັດຖະບານທີ່ຄຸ້ມຄອງແຜນງານ CCC ແລະ ຄວາມຄາດຫວັງທີ່ແຕກຕ່າງກັນຂອງກົມດັ່ງກ່າວກ່ຽວກັບການກວດສອບ, ການເຊັນອະນຸມັດຍັງລ້າຊ້າຈົນມາ
ຮອດເດືອນກັນຍາ 2017. ງົບປະມານຂອງ CCC ໃນປີ 2017 ໄດ້ຈັດຕັ້ງປະຕິບັດໄປຈົນເຖິງປີ 2018.

USD$175,102*

ໂດລາສະຫະລັດ ຄ່າໃຊ້ຈ່າຍໃນ 
ໂຄງການ CDF ໃໝ່

16
ໂຄງການ CDF ຂະໜາດນ້ອຍ 
ໄດ້ຮັບການຈັດຕັ້ງປະຕິບັດ 

18
ຊຸມຊົນໄດ້ຮັບປະໂຫຍດຈາກ 
ໂຄງການ CDF

ຕະຫຼາດເຊົ້າຢູ່ນ້ຳໂມ້

ກໍລະນີສຶກສາ
ວິວັດທະນາການຂອງທຶນພັດທະນາຊຸມຊົນ

ນັບແຕ່ແຜນງານການພັດທະນາຊຸມຊົນຄັ້ງທໍາອິດໄດ້ຈັດຕັ້ງປະຕິບັດໃນປີ 2006, ວິທີການຂອງບໍລິສັດ ພູເບ້ຍ 
ມາຍນິງໃນການພັດທະນາຊຸມຊົນສໍາລັບຊຸມຊົນທ່ີຢູ່ໃກ້ເຂດດໍາເນີນງານ ແລະ ຕາມເສ້ັນທາງຂົນສ່ົງແຮ່ ໄດ້ປ່ຽນ
ຈາກການດໍາເນີນໂຄງການທີ່ນໍາພາໂດຍບໍລິສັດປະຈໍາປີ ກາຍເປັນໂຄງການທີ່ນໍາພາໂດຍຊຸມຊົນ.

ແຜນງານພັດທະນາຊຸມຊົນໄດ້ຈັດຕັ້ງປະຕິບັດໃນໄລຍະການດໍາເນີນໂຮງງານຜະລິດຄໍາ
ແບບກອງແຮ່ (GMO) ເຕັມປີທໍາອິດໃນປີ 2006. ໃນປີ 2007 ແຜນງານໄດ້ຈັດຕັ້ງ
ໃຫ້ເປັນກອງທຶນພັດທະນາຊຸມຊົນ (CDF) ຢ່າງເປັນທາງການ ພາຍໃຕ້ບົດບັນທຶກ 
ຄວາມເຂົ້າໃຈລະຫວ່າງບໍລິສັດ ແລະ ລັດຖະບານລາວ (MoA) ເພື່ອສະໜັບສະໜູນ 
ບ້ານ ນໍ້າຍອນ ແລະ ນໍ້າໂມ້.
ເປົ້າໝາຍຂອງໂຄງການ CDF ແມ່ນເພື່ອສ້າງໃຫ້ປະຊາຊົນທີ່ຢູ່ໃກ້ເຂດດໍາເນີນງານຂອງ
ບໍລິສັດ, ໃກ້ເຂດສໍາຫຼວດຂຸດຄົ້ນ, ຕາມເສັ້ນທາງຂົນສົ່ງແຮ່ເພື່ອເປັນເຈົ້າການກໍານົດບູລິ
ມະສິດການພັດທະນາຂອງພວກເຂົາເອງ, ທີ່ອໍານວຍຄວາມສະດວກການດໍາເນີນຊີວິດ 
ເປັນຢູ່ທາງເສດຖະກິດ ແລະ ສັງຄົມແບບຍືນຍົງ ເຊິ່ງອາດສືບຕໍ່ກາຍອາຍຸຂອງບໍ່ຂຸດຄົ້ນ.

ເພືຶ່ອໃຫ້ສອດຄ່ອງກັບບູລິມະສິດການພັດທະນາຊຸມຊົນ ແລະ ຍຸດທະສາດ ແລະ 
ເປົ້າໝາຍການພັດທະນາແຫ່ງຊາດ, ໂຄງການ CDF ໄດ້ຜ່ານການທົບທວນ 
ແລະ ປ່ຽນແປງຫຼາຍຄັ້ງ. ໃນປີ 2017, ແຜນ CDF ໄດ້ທົບທວນຄືນ ແລະ 
ພັດທະນາຕາມແຜນການຫ້າປີ ເຊ່ິງຈະສຸມໃສ່ການສ້າງຜົນໄດ້ຮັບພາຍຫັຼງປິດບ່ໍ. ແຜນ
ດ່ັງກ່າວແນໃສ່ເພ່ືອຮັບປະກັນວ່າເມ່ືອຮອດຍາມປິດບ່ໍ, ທັງສາມບ້ານທ່ີຢູ່ໃກ້ເຂດການ
ດໍາເນີນງານຂອງບໍລິສັດຈະບັນລຸເປົ້າໝາຍການພັດທະນາຕົ້ນຕໍສໍາລັບການສຶກສາ, 
ສາທາລະນະສຸກ, ນໍ້າສະອາດ ແລະ ສຸຂາພິບານ, ຊີວິດເປັນຢູ່ ແລະ ການບໍລິຫານລັດ.
ສໍາລັບຂໍ້ມູນເພີ່ມເຕີມ, ກະລຸນາເບິ່ງໜ້າທີ 61 ຂອງບົດທົບທວນການດຳເນີນທຸລະກິດ 
ແລະ ບົດລາຍງານການພັດທະນາແບບຍືນຍົງ ຂອງ ບໍລິສັດ ແພນອອສ໌ 2017.

ການສົ່ງເສີມການພັດທະນາ 
ທີ່ນໍາພາໂດຍຊຸມຊົນ  
ສ້າງໃຫ້ຊຸມຊົນມີຄວາມ 
ວັດທະນະຖາວອນ.



ການປະຕິບັດວຽກງານດ້ານສິ່ງແວດລ້ອມ

ບໍລິສັດ ພູເບ້ຍ ມາຍນິງ ສືບຕໍ່ປະຕິບັດໄດ້ຕາມມາດຕະຖານດ້ານສິ່ງແວດລ້ອມທີ່ກ່ຽວຂ້ອງ ແລະ ດໍາເນີນງານ
ສອດຄ່ອງກັບການປະຕິບັດທີ່ດີເລີດຂອງໂລກ, ເຊິ່ງຢັ້ງຢືນໂດຍການກວດສອບ ແລະ ການທົບທວນຈາກພາຍ
ນອກທີ່ໄດ້ປະຕິບັດໃນລະຫວ່າງປີດັ່ງກ່າວ.

ອຸປະຕິເຫດດ້ານສິ່ງແວດລ້ອມ
ໃນປີ 2017, ບໍລິສັດ ພູເບ້ຍ ມາຍນິງ ຈຳກັດ ບ່ໍມີອຸປະຕິເຫດດ້ານສ່ິງແວດລ້ອມທ່ີຮ້າຍ 
ແຮງແຕ່ຢ່າງໃດ (ລະບຸໄວ້ໃນອຸປະຕິເຫດລະດັບ 3 ຫືຼ ສູງກວ່າ*), ການຮ້ອງທຸກ, ການ 
ຮ່ົວໄຫຼ, ການລົງໂທດ, ການປັບໄໝ ຫືຼ ບົດລົງໂທດສຳລັບການບ່ໍປະຕິບັດຕາມກົດໝາຍ.

ອ່າງເກັບຫາງແຮ່ (TSF)
ໃນປີດັ່ງກ່າວ, ການທົບທວນຕາມແຜນຂອງອ່າງເກັບຫາງແຮ່ (TSF) ໂຮງງານ ພູຄຳ 
ແລະ ບ້ານ ຫ້ວຍຊາຍລວມມີການຕິດຕາມກວດກາພາກສະໜາມໄດ້ເຮັດສຳເລັດ. 
ໂດຍລວມ, ຂໍ້ມູນທີ່ໄດ້ຈາກການທົບທວນ ແມ່ນມີຜົນທາງບວກ ໂດຍບໍ່ມີຂໍ້ບົກຜ່ອງທີ່
ລະບຸໄດ້ແຕ່ຢ່າງໃດ. ທັງສອງໂຮງງານປ່ອຍນໍ້າທີ່ມີປະລິມານເກີນອອກຈາກ TSF  
ບົນພື້ນຖານການຄວບຄຸມ ແລະ ຕໍ່ເນື່ອງ. ຄວາມເປັນໄປໄດ້ຂອງທາດແຂງທັງໝົດ 
ທີ່ບໍ່ລະລາຍໃນນ້ຳ (TSS) ທີ່ເກີນລະດັບໃນບາງໄລຍະຂອງປີ 2017 ອາດເກີດ
ຂຶ້ນໄດ້ພາຍຫຼັງມີພາຍຸແຮງທີ່ສຸດໃນໄລຍະລະດູຝົນ. ຢູ່ໂຮງງານ ບ້ານ ຫ້ວຍຊາຍ, 
ມີຄວາມເປັນໄປໄດ້ທີ່ TSS ອາດເກີນລະດັບ ເຊິ່ງຈະໄດ້ສືບຕໍ່ກວດກາໂດຍມີການປະ
ສານສົມທົບກັບພະນັກງານລັດຖະບານລາວ.
ບົດກ່ອນບົດວິພາກເສດຖະກິດ-ເຕັກນິກສໍາລັບການປິດບໍ່ຂຸດຄົ້ນຂອງບໍລິສັດໄດ້ສໍາເລັດ
ໃນປີ 2017 ເພື່ອແຈ້ງໃຫ້ຊາບກ່ຽວກັບການອອກແບບຂັ້ນສຸດທ້າຍຂອງອ່າງເກັບຫາງ 
ແຮ່, ແລະ ຈະເລີ່ມສ້າງເປັນບົດວິພາກເສດຖະກິດ-ເຕັກນິກໃນປີ 2018 ເຊິ່ງເປັນພາກ
ສ່ວນໜຶ່ງຂອງແຜນການປິດບໍ່.

ຫິນທີ່ເປັນກົດ (ARD)
ແຜນການຄຸ້ມຄອງຫີນທີ່ເປັນກົດມີໄວ້ຢູ່ ໂຮງງານ ພູຄຳ ແລະ ໂຮງງານ ບ້ານຫ້ວຍຊາຍ
ກ່ອນທັງການດຳເນີນການຂຸດຄົ້ນແຮ່ເລີ່ມຈັດຕັ້ງປະຕິບັດ. ແຜນດັ່ງກ່າວມີຍຸດທະສາດ 
ສໍາລັບການກໍານົດ, ຄວບຄຸມ ແລະ ກວດກາເສດຫີນ. ການທົບທວນຂອງທີ່ປຶກສາຢັ້ງ 
ຢືນວ່າແຜນງານສຳລັບການຄຸ້ມຄອງຄວາມສ່ຽງຂອງ ARD ຢູ່ທັງສອງໂຮງງານ ແມ່ນໄດ້
ຮັບການພັດທະນາຢ່າງຫຼວງຫຼາຍ ແລະ ສອດຄ່ອງກັບວິທີການທີ່ລະບຸໄວ້ໃນຄູ່ມືແນະນຳ
ກ່ຽວກັບຫິນທີ່ເປັນກົດຂອງໂລກ.

HHHHHການນຳໃຊ້ນ້ຳ
ເນື່ອງຈາກການນຳໃຊ້ນ້ຳຂອງບໍລິສັດ ພູເບ້ຍ ມາຍນິງ ຈຳກັດ ແມ່ນມີຄວາມສຳຄັນຫຼາຍ,  
ເຊິ່ງປະລິມານສ່ວນຫຼາຍ ໄດ້ຖືກນຳກັບມາໃຊ້ຄືນໃໝ່. ປະມານ 95 ສ່ວນຮ້ອຍຂອງນ້ຳ 
ທີ່ນຳໃຊ້ຢູ່ໂຮງງານ ພູຄຳ ແມ່ນຖືກນຳກັບມາໃຊ້ຄືນໃໝ່, ໂດຍມີຄວາມຜິດດ່ຽງທີີ່ໄດ ້
ມາຈາກນ້ຳຢູ່ນ້ຳໂມ້. ການກັບມາໃຊ້ນ້ຳຄືນໃໝ່ ແມ່ນມີຂີດຈຳກັດຢູ່ໂຮງງານ ບ້ານຫ້ວຍ 
ຊາຍ ເນື່ອງຈາກຂໍ້ຈຳກັດທາງດ້ານພູມີປະເທດ. ອັດຕາການໝູນນໍ້າມາໃຊ້ຄືນໃໝ່ໂດຍ
ລວມໃນໂຮງງານ ພູຄໍາ ແລະ ບ້ານ ຫ້ວຍຊາຍໃນປີ 2017 ແມ່ນ 85 ສ່ວນຮ້ອຍ.

ການປ່ອຍນ້ຳ (ໂຮງງານຜະລິດຄຳແບບກອງແຮ່)
ໃນປີ 2017, ແຜນການປິດບໍ່ສໍາລັບໂຮງງານຜະລິດຄໍາແບບກອງແຮ່ (GMO) ໄດ້ທົບ
ທວນຄືນໂດຍມີຍຸດທະສາດທີ່ໄດ້ປັບປຸງ ສໍາລັບການຄຸ້ມຄອງເຂດກອງແຮ່ເກົ່າ ແລະ 
ມີແຜ່ນຢາງປົກຫຸ້ມໜອງນໍ້າ ເພື່ອຫຼຸດຜ່ອນຄວາມສ່ຽງດ້ານສິ່ງແວດລ້ອມໃນໄລຍະ 
ຍາວ. ການກໍ່ສ້າງລະບົບດິນທາມເພື່ອກັ່ນກອງ ແລະ ບຳບັດນໍ້າຈາກພາຍຸຝົນແບບ 
ທຳມະຊາດທີ່ປ່ອຍອອກຈາກໂຮງງານໄດ້ດຳເນີນດ້ວຍຄວາມສຳເລັດໃນການບຳບັດນໍ້າ
ຈາກໂຮງງານ. ການຕິດຕາມລະບົບຂອງສາຍນໍ້າຕອນລຸ່ມທີ່ຕໍ່ເນື່ອງ ໄດ້ຢັ້ງຢືນວ່າປະລິ
ມານນໍ້າສ່ວນເກີນທີ່ປ່ອຍອອກແມ່ນຢູ່ໃນຂີດກຳນົດຂອງນໍ້າທຳມະຊາດຕະຫຼອດປີ.

ຫຼັກການຄຸ້ມຄອງສານໄຊຍະນາຍສາກົນ (ICMC)
CCCໂຮງງານ ບ້ານຫ້ວຍຊາຍ ນຳໃຊ້ສານໄຊຍະນາຍເຂ້ົາໃນການປຸງແຕ່ງທ່ີໃຊ້ວົງຈອນໄຟຟ້າ 
ສຳລັບການຜະລິດໂລຫະທາດ; ບ່ໍມີການນຳໃຊ້ສານໄຊຍະນາຍຢູ່ໂຮງງານ ພູຄຳ. ໂຮງງານ 
ບ້ານຫ້ວຍຊາຍ ສຳເລັດການຢ້ັງຢືນດ້ານການດຳເນີນງານຕ່ໍຫັຼກການຄຸ້ມຄອງສານໄຊຍະ 
ນາຍສາກົນ ໃນເດືອນມີນາ 2013. ໃນປີ 2017 ການວິເຄາະວຽກງານພາຍໃນໄດ້ດໍາເນີນ
ການ ແລະ ພົບວ່າລະດັບໂຮງງານໄດ້ມີການປະຕິບັດຕາມຫັຼກການດ່ັງກ່າວຢ່າງເຕັມສ່ວນ. 
ການກວດສອບການຢ້ັງຢືນຄ້ັງທີສາມ ແມ່ນຈະດໍາເນີນໃນປີ 2019.

ການຟື້ນຟູ ແລະ ແຜນການປິດບໍ່
ທັງໂຮງງານ ພູຄຳ ແລະ ໂຮງງານ ບ້ານຫ້ວຍຊາຍ ມີແຜນຟື້ນຟູປະຈໍາ. ໃນປີ 2017,  
ທີ່ດິນ 68 ເຮັກຕາ ໄດ້ຖືກລົບກວນທົ່ວທັງສອງໂຮງງານ ແລະ 24 ເຮັກຕາໄດ້ຮັບ 
ການຟື້ນຟູ. ທີ່ດິນຊຶ່ງຖືກລົບກວນທີ່ຍັງເຫຼືອທັງໝົດຢູ່ທັງສອງພາກສະໜາມແມ່ນ 
1,457 ເຮັກຕາ. ທັງສອງໂຮງງານ ແມ່ນມີສວນເບ້ຍໄມ້ເພື່ອແຜ່ພັນເບ້ຍໄມ້ພື້ນບ້ານ 
ສຳລັບນຳໃຊ້ເຂົ້າໃນການຟື້ນຟູ. ໃນປີ 2017, ແຜນການປິດບໍ່ໂຮງງານ ພູຄໍາ ແລະ 
ບ້ານ ຫ້ວຍຊາຍ ໄດ້ທົບທວນຄືນໃນລະດັບການສ້າງບົດກ່ອນບົດວິພາກເສດຖະ
ກິດ-ເຕັກນິກ. ໃນເດືອນ ສິງຫາ, ພາຍຫຼັງການປັບປຸງຄະນະກໍາມະການປິດບໍ່ຂອງລັດ
ຖະບານລາວ ພາຍໃຕ້ບົດບັນທຶກຄວາມເຂົ້າໃຈສະບັບໃໝ່, ບໍລິສັດ ພູເບ້ຍ ມາຍນິງ 
ແລະ ຄະນະກໍາມະການໄດ້ຈັດຕັ້ງກອງປະຊຸມຄະນະກໍາມະການຄືນ ເພື່ອຮັບປະກັນວ່າ 
ກິດຈະກໍາການປິດບໍ່ຂອງບໍລິສັດ ພູເບ້ຍ ມາຍນິງແມ່ນສອດຄ່ອງກັບຄວາມຄາດຫວັງ 
ຂອງຜູ້ມີສ່ວນກ່ຽວຂ້ອງ. ການປ່ຽນແປງເພີ່ມເຕີມໃນສະມາຊິກຄະນະກໍາມະການດັ່ງ 
ກ່າວແມ່ນກໍາລັງທົບທວນໃນປະຈຸບັນ ແລະ ຄາດວ່າຈະມີຕາງໜ້າຈາກຫຼາຍພາກສ່ວນ
ຂອງລັດຖະບານສູນກາງໃນປີ 2018.

ການຄຸ້ມຄອງພະລັງງານ ແລະ ສານກາກບອນ
ການດໍາເນີນງານຂອງບໍລິສັດນໍາໃຊ້ແຫຼ່ງພະລັງງານແບບປະສົມປະສານທາງກົງ ແລະ 
ທາງອ້ອມເປັນສ່ວນໃຫຍ່ (ນໍ້າມັນເຊື້ອໄຟ ແລະ ພະລັງງານໄຟຟ້າ), ເພື່ອຈັດຕັ້ງປະຕິ
ບັດກິດຈະກໍາຂອງຕົນ. ແຕ່ລະປີ, ທີມງານທົ່ວຂະແໜງທຸລະກິດຂອງບໍລິສັດຈະກໍາ
ນົດ ແລະ ຈັດຕັ້ງປະຕິບັດໂຄງການ ເຊິ່ງຈະຫຼຸດຜ່ອນການຊົມໃຊ້ພະລັງງານ ແລະ/ຫຼື 
ອຸປະກອນສິ້ນເປືອງ. ໂຄງການທີ່ໄດ້ຈັດຕັ້ງປະຕິບັດສໍາເລັດໃນປີ 2017 ມີຄື:

 > ການຈັດຕັ້ງປະຕິບັດການຂົນສົ່ງນໍ້າມັນກະຊວນ ຫຼັງລົດຂົນສົ່ງແຮ່ຕີລົດເປົ່າຂາກັບ
 > ແຜນງານອື່ນໆທີ່ມີໃນທີມງານບໍາລຸງສ້ອມແປງແມ່ນຍົກລະດັບດອກໄຟທັງໝົດ 

ຢູ່ໂຮງງານ, ປ່ຽນນໍ້າມັນເຄື່ອງລົດຊະນິດປະສົມແຮ່ ມາເປັນນໍ້າມັນເຄື່ອງປະສົມ 
ສິນເທຕິກ ເພື່ອຫຼຸດຜ່ອນການສຽດສີໃນກະປຸ໋ກເກຍ ແລະ ຫຼຸດຜ່ອນການຊົມ 
ໃຊ້ພະລັງງານ, ປ່ຽນຕູ້ເກັບພະລັງງານໄຟຟ້າແຮງສູງເພື່ອປັບປຸງການແຈກໄຟຟ້າ 
ໃນໂຮງງານ (ເຮັດໃຫ້ໂຮງງານສາມາດນໍາໃຊ້ໄຟຟ້າຕົວຈິງໄດ້ຢ່າງມີປະສິດທິພາບ).

ການຄວບຄຸມຕະກອນ ແລະ ການເຊາະເຈື່ອນHHHHHHH
ໄລຍະປີ 2017, ໄດ້ສືບຕໍ່ວຽກງານການວາງແຜນ ແລະ ຈັດຕັ້ງປະຕິບັດການປັບປຸງ 
ການຄວບຄຸມຕະກອນ ແລະ ການເຊາະເຈື່ອນ ຢູ່ ລາວ. ວຽກຈຸດສຸມຫຼັກແມ່ນການ 
ປ້ອງກັນການເຊາະເຈື່ອນໂດຍມີການປັບລະດັບໜ້າດິນ ແລະ ການປູກຕົ້ນໄມ້ຄືນໃໝ່.

*  ແຕ່ລະກໍລະນີແມ່ນຈັດຕາມລະດັບຄວາມສຳຄັນຕໍ່ຄູ່ຮ່ວມງານພາຍນອກ ແລະ ບໍລິສັດ ແພນອອສ໌. ເກນມາດຕະຖານການຈັດລະດັບ ສ່ວນໃຫຍ່ແມ່ນອີງຕາມບໍລິສັດ ແພນອອສ໌ວ່າຈະລະບຸຄວາມຮ້າຍແຮງຂອງກໍ
ລະນີຕ່າງໆແນວໃດ (ລະບຸເປັນອຸປະຕິເຫດລະດັບ 4 ແລະ 5/ອຸປະຕິເຫດທີ່ອາດເກີດຂຶ້ນໄດ້ສູງ ໂດຍນຳໃຊ້ 'ຕາຕະລາງກ່ຽວກັບຜົນຂອງອຸປະຕິເຫດ' ຂອງບໍລິສັດ) ແລະ ເຮັດໃຫ້ວຽກງານຕ່າງໆມີມາດຕະຖານ. 
ຕາຕະລາງຜົນຂອງອຸປະຕິເຫດດັ່ງກ່າວ ແມ່ນມີຢູ່ໃນເວັບໄຊ້ຂອງແພນອອສ໌, www.panaust.com.au/corporate-governance.

95 ສ່ວນຮ້ອຍ
ຂອງນໍ້າທີ່ນຳກັບມາໃຊ້ຄືນໃໝ່ຢູ່ໂຮງງານ ພູຄຳ

ຕູ້ຄອນເທັນເນີເປົ່າຢອງຢູ່ເທິງຖັງທີ່ບັນຈຸນ້ຳມັນເຕັມ ກຳລັງຖືກຂົນ 
ສົ່ງໄປໂຮງງານ ພູຄຳ ເພື່ອຂົນເອົາແຮ່ເຂັ້ມຂຸ້ນ, ເດືອນພະຈິກປີ 2017

ກໍລະນີສຶກສາ
ການຂົນສົ່ງນໍ້າມັນກະຊວນ

ແຜນງານຂົນສົ່ງນໍ້າມັນກະຊວນເທິງລົດຂົນແຮ່ທີ່ເປົ່າຂາກັບ, ທີ່ສ້າງຕາມແນວຄິດ ແລະ ຈັດຕັ້ງປະຕິບັດໂດຍ 
ທີມງານຂົນສົ່ງຂອງບໍລິສັດ, ໄດ້ຫຼຸດຄ່າໃຊ້ຈ່າຍ ແລະ ຜົນກະທົບທາງສິ່ງແວດລ້ອມ, ແລະ ປັບປຸງຄວາມປອດ 
ໄພ ແລະ ການມີສ່ວນຮ່ວມຂອງແຮງງານຍິງ. 

ການຂົນສົ່ງຖັງນໍ້າມັນກະຊວນເທິງລົດຂົນແຮ່ທີ່ເປົ່າຂາກັບ ໄດ້ເລີ່ມຈາກແນວຄິດໃນ 
ປີ 2015 ເພື່ອປັບປຸງການດໍາເນີນການຂົນສົ່ງນໍ້າມັນເຊື້ອໄຟຂອງບໍລິສັດ. ຖັງນໍ້າ 
ມັນທີ່ມີຄວາມສູງຫຼຸດເຄິ່ງໜຶ່ງຂອງຖັງນໍ້າມັນທົ່ວໄປ ແລະ ອອກແບບສະເພາະ 
ແມ່ນໄດ້ວາງເທິງລົດແຮ່ທີ່ເປົ່າ ໂດຍມີຕູ້ແຮ່ເປົ່າວາງເທິງອີກຊັ້ນ 
ຈະອອກຈາກຈຸດຂົນສົ່ງບ້ານ ທວາຍ ຫາ ໂຮງງານ ພູຄໍາ. ເມື່ອມາເຖີງໂຮງງານຖັງນໍ້າ 
ມັນເຊື້ອໄຟ ຈະໄປຖ່າຍນໍ້າລົງໃນຖັງນໍ້າມັນລວມຂອງໂຮງງານກ່ອນລົດຂົນແຮ່ຈະໄປ 
ເຂດປຸງແຕ່ງເພື່ອບັນຈຸແຮ່ໃສ່ຕູ້ຂົນແຮ່ໃຫ້ເຕັມ. ພາຍຫຼັງທີ່ຕູ້ຂົນແຮ່ບັນຈຸແຮ່ເຕັມ 
ແລ້ວ, ຖັງນໍ້າມັນກະຊວນເປົ່າຈະຖືກວາງເທິງຕູ້ແຮ່ທີ່ເຕັມເພື່ອກັບໄປບ້ານທວາຍໃນ 
ຖ້ຽວດຽວກັນ.

ການທົບທວນເອກະລາດຂອງຖັງນ້ໍາມັນໃນໄລຍະທົດສອບການຂົນສ່ົງໃນປີ 2016 ພາຍ
ຫຼັງການສໍາເລັດອົງປະກອບສໍາຄັນພາຍໃນທັງໝົດຂອງການອອກແບບຖັງທີ່ມີຄວາມ
ສູງຫຼຸດເຄິ່ງໜຶ່ງຂອງຖັງນໍ້າມັນທົ່ວໄປ ຢັ້ງຢືນວ່າການຂົນສົ່ງແມ່ນຄົງທີ່ ແລະ ປອດໄພ 
ທັງຂາໄປທີ່ມີຕູ້ຂົນແຮ່ເຕັມ ຫຼື ການຂົນສົ່ງນໍ້າມັນຂາກັບທີ່ມີຕູ້ຂົນແຮ່ທີ່ເປົ່າ. 
ການຂົນນໍ້າມັນກະຊວນເທິງຕູ້ຂົນແຮ່ທີ່ເປົ່າຂາກັບ ໄດ້ຫຼຸດຄວາມຈໍາເປັນສໍາລັບການຂົນ 
ສົ່ງນໍ້າມັນກະຊວນແຍກຕ່າງຫາກ ຫາເຂດດໍາເນີນງານ, ຫຼຸດຈໍານວນການເຄື່ອນຍ້າຍລົດ 
ບັນທຸກປະຈໍາວັນຈໍານວນເກົ້າຖ້ຽວ (ແລະ ການຊົມໃຊ້ນໍ້າມັນເຊື້ອໄຟ) ແລະ ຫຼຸດຈໍາ 
ນວນການເຄື່ອນຍ້າຍລົດບັນທຸກປະຈໍາປີຫຼາຍກວ່າ 3,200 ຖ້ຽວ. ແຜນງານດັ່ງກ່າວ 
ໄດ້ປະຢັດຕົ້ນທຶນຂົນສົ່ງຫຼາຍກວ່າ $1 ລ້ານໂດລາສະຫະລັດຕໍ່ປີ, ແລະ ຍັງຫຼຸດຄວາມ 
ສ່ຽງດ້ານຄວາມປອດໄພໃນການຂົນສົ່ງທາງຖະໜົນ ໂດຍມີຈໍານວນພາຫະນະສັນ 
ຈອນຫຼຸດລົງ ແລະ ຫຼຸດການປ່ອຍອາຍກາດເຮືອນແກ້ວຫຼາຍກວ່າ 1,500 ໂຕນຕໍ່ປີ.
ການຂົນນໍ້າມັນກະຊວນເທິງລົດຂົນສົ່ງແຮ່ທີ່ເປົ່າຂາກັບ ໄດ້ເພີ່ມຜົນປະໂຫຍດຕໍ່ການ 
ຄຸ້ມຄອງການຂົນສົ່ງນໍ້າມັນກະຊວນ ແລະ ເພີ່ມມາດຕະຖານພາຫະນະ ແລະ ການ 
ບໍາລຸງຮັກສາທີ່ກ່ຽວຂ້ອງ ພາຍໃຕ້ການຄຸ້ມຄອງຂອງບໍລິສັດ ແພນອອສ໌. ອີງຕາມຂໍ ້
ມູນການເຜົາໄໝ້ນໍ້າມັນເຊື້ອໄຟ ແລະ ການປ່ອຍສານກ໋າກບອນນິກ, ການຂົນນໍ້າມັນ 
ກະຊວນເທິງລົດຂົນສົ່ງແຮ່ທີ່ເປົ່າ ຈະຫຼຸດການປ່ອຍສານກ໋າກບອນນິກຈໍານວນ 7,800* 
ໂຕນຕະຫຼອດອາຍຸຂອງບໍ່ຢູ່ ໂຮງງານ ພູຄໍາ ແລະ ບ້ານ ຫ້ວຍຊາຍ.
ທີມງານພະແນກຂົນສົ່ງກໍາລັງປະເມີນກວດກາການຂົນສົ່ງສິນຄ້າຂາເຂົ້າໃນຖ້ຽວດຽວ 
ກັບລົດຂົນສົ່ງແຮ່ທີ່ເປົ່າຂາກັບ, ເຊິ່ງລວມທັງການເສີມຂະຫຍາຍການປ່ຽນຖ່າຍລົດຂົນ 
ສົ່ງ ເພື່ອຫຼຸດການປ່ຽນຖ່າຍລົດຂົນສົ່ງປະຈໍາບາງສ່ວນທີ່ບໍ່ມີປະສິດທິຜົນ, ເພື່ອຫຼຸດຈໍາ 
ນວນລົດຂົນສົ່ງຕາມເສັ້ນທາງທີີ່ແອອັດ. ລະບົບດັ່ງກ່າວ ມີທ່າແຮງເພື່ອພັດທະນາໃນ 
ໂຄງການ ແລະ ການດໍາເນີນງານຂອງບໍລິສັດໃນຕໍ່ໜ້າ; ສະແດງໃຫ້ເຫັນເຖີງວິທີການ 
ຂອງບໍລິສັດໃນການດໍາເນີນທຸລະກິດຢູ່ລາວ, ເປັນການສ້າງຕົ້ນແບບວິທີບໍລິສັດ ແພນ 
ອອສ໌ ສືບຕໍ່ດໍາເນີນທຸລະກິດໃນແຫ່ງອື່ນໆ.
ສໍາລັບຂໍ້ມູນເພີ່ມເຕີມ, ກະລຸນາເບິ່ງໜ້າທີ 78 ຂອງບົດທົບທວນການດຳເນີນທຸລະກິດ 
ແລະ ບົດລາຍງານການພັດທະນາແບບຍືນຍົງ ຂອງ ບໍລິສັດ ແພນອອສ໌ 2017.

ວິທີການສ້າງຄວາມສໍາເລັດ 
ໃນການດໍາເນີນທຸລະກິດ 
ແບບຮອບດ້ານ.

*  CCCCຕົວເລກນີ້ແມ່ນໄດ້ຈາກການປະຢັດນ້ຳມັນເນື່ອງຈາກການຫຼຸດຜ່ອນການປ່ອຍຄວັນໄອເສຍສຸ່ອາກາດໂດຍຜ່ານການຫຼຸດຜ່ອນປະລິມານການນຳໃຊ້ຢາງຕີນລົດ.

ໃນປີ 2017, ບໍລິສັດໄດ້ຮັກສາຜົນໄດ້ຮັບດ້ານຄວາມປອດໄພອັນເປັນເລີດ ຕະຫຼອດການດໍາເນີນງານ. 
ເພື່ອຮັກສາລະດັບໄວ້, ຄວາມພະຍາຍາມໃນການປັບປຸງໃຫ້ດີຂຶ້ນຕື່ມຍັງສືບຕໍ່ໄປ. 

ການປະຕິບັດວຽກງານດ້ານຄວາມປອດໄພໂດຍລວມ
ຈຸດສຸມຂອງມາດຕະການດ້ານຄວາມປອດໄພໃນປີ 2017 ແມ່ນການປັບປຸງລະ 
ບົບປະຈຸບັນ, ແທນການນຳສະເໜີແຜນງານໃໝ່. ພະນັກງານຕ່າງປະເທດປະຈຸບັນ 
ແມ່ນໃຫ້ການແນະນຳ ແລະ ຝຶກອົບຮົມລົງປະຕິບັດໃນໜ້າວຽກຕົວຈິງເພີ່ມຂຶ້ນໃຫ້ພະ 
ນັກງານຄົນລາວ. ແຜນງານຕົວຊີ້ວັດການນຳພາສືບຕໍ່ສຸມໃສ່ການນຳພາດ້ານຄວາມປອດ 
ໄພທີ່ເບິ່ງເຫັນ, ການສັງເກດດ້ານຄວາມປອດໄພໃນວຽກງານຢູ່ພາກສະໜາມ, ການ 
ກວດສອບແບບລະອຽດ, ການກວດກາສະຖານທີ່ປະຕິບັດວຽກ, ການກຳນົດຄວາມ 
ອັນຕະລາຍ ແລະ ການຝຶກອົບຮົມດ້ານຄວາມປອດໄພ, ແລະ ການສັງເກດໜ້າວຽກ 
ຕາມແຜນການ (PTO).

ການຝຶກອົບຮົມດ້ານຄວາມປອດໄພ
ບໍລິສັດໄດ້ຈັດຕັ້ງແຜນງານຝຶກອົບຮົມດ້ານຄວາມປອດໄພຫຼັກທີ່ຕ້ອງປະຕິບັດຕາມ 
ຫຼາຍຊຸດ ເຊັ່ນດຽວກັບການຝຶກອົບຮົມຂອງຜູ້ຊ່ຽວຊານສຳລັບວຽກງານທີ່ມີຄວາມສ່ຽງ
ສູງ. ໃນປີ 2017, ການແນະນຳ ແລະ ການຝຶກອົບຮົມດ້ານສຸຂະພາບ, ຄວາມປອດໄພ 
ແລະ ສິ່ງແວດລ້ອມສຳເລັດໄດ້ 33,639 ຊົ່ວໂມງ. 

ສຸຂະພາບຮ່າງກາຍພ້ອມໃນການເຮັດວຽກ
ໃນບໍລິສັດ ພູເບ້ຍ ມາຍນິງ, ລະບຽບຂັ້ນຕອນການຄຸ້ມຄອງຄວາມອິດເມື່ອຍ ແມ່ນ 
ມີໄວ້ປະຈໍາ ແລະ ໄດ້ສຸ່ມກວດຫາສານເຫຼົ້າ ແລະ ຢາເສບຕິດ. ໃນໄລຍະປີ 2017,  
ແຜນລິເລີ່ມຂອງບໍລິສັດເພື່ອຄຸ້ມຄອງຄວາມອິດເມື່ອຍໄດ້ຈັດຕັ້ງປະຕິບັດມີຄື:

 > ການພັດທະນາຍຸດທະສາດຂອງຄະນະກໍາມະການຄຸ້ມຄອງຄວາມອິດເມື່ອຍCCC 
 > ການດໍາເນີນໂຄງການມາດຕະຖານການຄຸ້ມຄອງຄວາມອິດເມື່ອຍ ແລະ ການປະ 

ເມີນຄວາມສ່ຽງຈາກການຄຸ້ມຄອງຄວາມອິດເມື່ອຍ, 
 > ການທົບທວນປັດໃຈສ່ຽງທີ່ອາດເກີດຂຶ້ນສໍາລັບການຂົນສົ່ງ ແລະ ຂໍ້ມູນຄົ້ນພົບ  

ທີ່ໄດ້ນໍາສະເໜີໂດຍທີປຶກສາ, 
 > ການປະເມີນກ້ອງບັນທຶກຄວາມອິດເມື່ອຍໃນລົດ, 
 > ການປັບປຸງຫ້ອງພັກຂອງພະນັກງານຂັບລົດອັນຕໍ່ເນື່ອງ ເພື່ອຫຸຼດຜ່ອນການລົບ 

ກວນຈາກສຽງດັງ ແລະ ແສງສະຫວ່າງ
 > ການຈັດງານ ‘ວັນແຫ່ງຄວາມປອດໄພຂອງພະແນກຂົນສົ່ງ’ ເພື່ອໃຫ້ຄອບຄົວ 

ຂອງພະນັກງານຂັບລົດຮັບຊາບວິທີພວກເຂົາສາມາດຊ່ວຍເຫຼືອໃຫ້ພະນັກງານ 
ຂັບລົດສາມາດຫຼຸດຜ່ອນຄວາມອິດເມື່ອຍ, 

 > ການກະຈາຍຄື້ນວິທະຍຸສຽງເພງຈາກໂຮງງານ ພູຄຳ ຫາ ໂຮງງານ ບ້ານ ຫ້ວຍຊາຍ 
ໃນລະບົບຄຸ້ມຄອງພາຫະນະທັງໝົດ

ການຄຸ້ມຄອງຜູ້ຮັບເໝົາ
ບໍລິສັດ ພູເບ້ຍ ມາຍນິງມຸ່ງໝັ້ນປັບປຸງການປະຕິບັດງານດ້ານຄວາມປອດໄພຂອງຜູ້ຮັບ 
ເໝົາທ້ອງຖິ່ນ,ແລະ ຄວາມພະຍາຍາມເຫຼົ່ານີ້ຍັງສືບຕໍ່ໃນປີ 2017. ຜູ້ຮັບເໝົາຖືກກຳ 
ນົດໃນບູລິມະສິດຂອງແຜນງານການກວດສອບ ຜູ້ຮັບເໝົາທີ່ມີຄວາມສ່ຽງ ແລະ 
ການປະຕິບັດວຽກເປັນພ້ືນຖານ. ຜູ້ຮັບເໝົາລວມເຂ້ົາໃນແຜນງານເອົາໃຈໃສ່ດ້ານຄວາມ 
ປອດໄພໃນການດຳເນີນງານ, ແລະ ມີການຈັດກອງປະຊຸມຜູ້ຮັບເໝົາປະຈຳໄຕມາດ 
ໃນປີດ່ັງກ່າວ. ຕົວແທນຈາກຜູ້ຮັບເໝົາຫຼັກໄດ້ເຂົ້າຮ່ວມກອງປະຊຸມຄວາມສ່ຽງ ແລະ 
ຄວາມຍືນຍົງຂອງບໍລິສັດອີກຄັ້ງ. ການກວດສອບສຳລັບຜູ້ຮັບເໝົາຫຼັກທີ່ດຳເນີນກິດ 
ຈະການທີ່ມີຄວາມສ່ຽງສູງໄດ້ເຮັດສຳເລັດໂດຍຜ່ານຄະນະບໍລິຫານ.
ມາດຕະຖານການຄຸ້ມຄອງຜູ້ຮັບເໝົາ ທີ່ລະບຸລະອຽດເງື່ອນໄຂຂອງບໍລິສັດ ແພນອອສ໌ 
ເຊິ່ງລວມເຖີງຄວາມຄາດຫວັງສໍາລັບຜູ້ຮັບເໝົາ ແລະ ເຈົ້າຂອງຜູ້ຮັບເໝົາ. ໃນປີ 2017, 
ຄວາມຄາດຫວັງຂອງມາດຕະຖານດັ່ງກ່າວແມ່ນໄດ້ປະກອບເຂົ້າໃນການຝຶກອົບຮົມສໍາ
ລັບເຈົ້າຂອງຜູ້ຮັບເໝົາ ແລະ ຮອງພະແນກ. ຮອດທ້າຍປີ, ຜູ້ຈັດການ, ຮອງພະແນກ 
ແລະ ພະນັກງານຂັ້ນຄຸມງານ (ຫຼື ທຽບເທົ່າ) ທີ່ເປັນຕາງໜ້າຈາກຜູ້ຮັບເໝົາ ຫຼື 
ຕາງໜ້າພວກເຂົາຈໍານວນ 85 ຄົນ ໄດ້ສໍາເລັດການຝຶກອົບຮົມ.
ນອກນັ້ນ, ການຍົກລະດັບສະຖານທີ່ໃຫ້ຜູ້ຮັບເໝົາມີໂຄງລ່າງລະບົບໄຟ ແລະ ການປັບ
ປຸງສະຖານທີ່ບໍາລຸງສ້ອມແປງເຄື່ອນທີ່ຢູ່ໂຮງງານ ພູຄໍາ, ແລະ ສະຖານທີ່ສາງເກັບເຄມ ີ
ເພື່ອສ້າງເຂດກັ້ນຂອບບ່ອນເກັບເຄມີຖາວອນຢູ່ໂຮງງານ ບ້ານ ຫ້ວຍຊາຍ.

ອຸປະຕິເຫດຈາກພາຫະນະ
ຄວາມປອດໄພດ້ານພາຫະນະໃນທັງສອງໂຮງງານ, ແລະ ຕາມເສັ້ນທາງຄົມມະນາຄົມ 
ແລະ ຂົນສົ່ງແຮ່ຍັງຄົງເປັນຂົງເຂດຈຸດສຸມສຳລັບການດຳເນີນທຸລະກິດ. ຄວາມເອົາໃຈ 
ໃສ່ຕໍ່ເນື່ອງໃນຂົງເຂດນີ້, ໂດຍມີເປົ້າໝາຍເພື່ອສືບຕໍ່ການປັບປຸງ ໄດ້ສືບຕໍ່ຫຼຸດຄວາມ 
ສ່ຽງສູງທີ່ຕິດພັນກັບພາຫະນະເປັນປີທີສີ່ (12 ຄັ້ງໃນປີ 2017; 14 ຄັ້ງໃນປີ 2016; ປ ີ
2015 ມີ 26 ຄັ້ງ; ປີ 2014 ມີ 44 ຄັ້ງ ແລະ ປີ 2013 ມີ 101 ຄັ້ງ).
ແຜນລີເລີ້ມຕ່າງໆໃນການປັບປຸງປັບປຸງການຂົນສົ່ງພະນັກງານ, ພາຫະນະ, ແລະ 
ຄວາມປອດໄພຂອງອຸປະກອນເຄື່ອນທີ່ ແມ່ນໄດ້ສືບຕໍ່ເສີມຂະຫຍາຍໃນໄລຍະປີ 
2017 ແລະ ລວມມີຄື::

 > ສືບຕໍ່ການຕິດຕັ້ງກ້ອງບັນທຶກໃນລົດຂົນສົ່ງ 
 > ສືບຕໍ່ແບ່ງເຂດທາງຍ່າງສໍາລັບພະນັກງານ ແລະ ທາງສັນຈອນຂອງລົດໃນສະຖານ 

ທີ່ສ້ອມແປງ ແລະ ສະຖານທີ່ສາງຂອງບໍລິສັດ 
 > ການດໍາເນີນການຂົນສົ່ງຖັງນໍ້າມັນກະຊວນໃນຫຼັງລົດຂົນສົ່ງແຮ່ຂາກັບ ເພື່ອຫຼຸດ 

ຜ່ອນຈໍານວນລົດຂົນສົ່ງເທິງຖະໜົນຫຼວງ 
 > ການພັດທະນາລະບົບຄຸ້ມຄອງ ແລະ ຕິດຕາມກວດກາຊັບສິນໃນແວບໄຊສ໌, 

ແຜນງານ MyOSH ເພື່ອປັບປຸງການກວດກາເຕັກນິກລົດ ແລະ ກວດສອບ  
ແລະ ປ້ອງກັນການສໍ້ໂກງໃນການກວດກາເຕັກນິກ.

 > ຍົກລະດັບລົດຕູ້ ແລະ ລົດເມ Scania ສໍາລັບຂົນສົ່ງພະນັກງານຕາມລະບຽບການ
ອອກແບບຂອງອົດສະຕາລີ (ADR) 68 (ການປ້ອງກັນການກະທົບຂອງຜູ້ໂດຍ 
ສານໃນລົດເມ).

 > ການສ້າງທີມງານຕອບໂຕ້ເຫດສຸກເສີນ (ERT) ໃນສະຖານທີ່ຂົນສົ່ງຂອງບໍລິສັດ  
ຢູ່ບ້ານ ທວາຍ ແລະ ທ່າແຂກ 

0.08
ອັດຕາຄວາມຖີ່ການບາດເຈັບທີ່ສາມາດລາຍ 
ງານໄດ້ທັງໝົດແມ່ນບັນລຸໄດ້ 0.08 (97 
ສ່ວນຮ້ອຍຕໍ່າກວ່າເປົ້າໝາຍປະຈໍາປີ 0.23)

0.83
ອັດຕາຄວາມຖີ່ການບາດເຈັບທີ່ຕ້ອງພັກວຽກ 
ແມ່ນບັນລຸໄດ້ 0.83 (28 ສ່ວນຮ້ອຍປັບປຸງດີຂຶ້ນ 
ທຽບໃສ່ປີ 2016)

ສຸຂະພາບ ແລະ ຄວາມປອດໄພ

ທີມງານພະແນກສ້ອມແປງຂອງໂຮງງານ ພູຄຳ ໄດ້ຮັບການຈັດCCອັນດັບການຄວບຄຸມສ່ິງເຈືອ 
ປົນຢູ່ໃນລະດັບ 5 ດາວຈາກຄາຕາພິລລາ ເປັນຄ້ັງທີ 5, ເດືອນຕຸລາປີ 2017

ກໍລະນີສຶກສາ
ການປັບປຸງວັດທະນະທໍາດ້ານຄວາມປອດໄພ

ບໍລິສັດ ພູເບ້ຍ ມາຍນິງ ກະຕຸ້ນໃຫ້ພະນັກງານຊອກຫາວິທີໃໝ່ ໃນການປະຕິບັດວຽກງານຢ່າງປອດໄພ ແລະ 
ເພື່ອໃຫ້ພະນັກງານມີສ່ວນຮ່ວມ ແລະ ຫຼຸດຂໍ້ສົງໃສ. ນີ້ແມ່ນຜ່ານຂະບວນການຄິດຄົ້ນແນວຄິດ ເຊິ່ງຂັບເຄື່ອນ 
ການປັບປຸງຂະບວນການ, ຫຼຸດຂໍ້ບົກຜ່ອງທີ່ເກີດຈາກຄົນ, ປັບປຸງປະສິດທິຜົນຂອງການດໍາເນີນທຸລະກິດ, 
ແລະ ເພີ່ມທະວີຜົນໄດ້ຮັບດ້ານຄວາມປອດໄພ.

ນະວັນທີ 31 ທັນວາ, ທີມງານບໍາລຸງສ້ອມແປງເຄື່ອນທີ່ໂຮງງານ ພູຄໍາໄດ້ບັນລຸການປະ
ຕິບັດວຽກໂດຍປາດສະຈາກການບາດເຈັບຈໍານວນ 1,728 ວັນ, ເທົ່າກັບການປະຕິບັດ
ວຽກໂດຍປາດສະຈາກການບາດເຈັບທີ່ບັນທຶກໄດ້ 4,843,496 ຊົ່ວໂມງ. ຜົນສໍາເລັດ
ອັນພົ້ນເດັ່ນດັ່ງກ່າວສາມາດໄດ້ມາຈາກ ໂຄງການປັບປຸງວັດທະນະທໍາດ້ານຄວາມປອດ
ໄພຂອງທີມງານບໍາລຸງສ້ອມແປງ.

ໂຄງການຮັກສາມາດຕະຖານຄຸ້ມຄອງສານຕົກຄ້າງລະດັບ 5 ດາວຂອງ 
ແຄດເທີພີລາ
ໂດຍມີການນໍາສະເໜີໃນປີ 2013, ໂຄງການຮັກສາມາດຕະຖານຄຸ້ມຄອງສານຕົກຄ້າງ
ລະດັບ 5 ດາວຂອງແຄດເທີພີລາ ແມ່ນຕົວຊີ້ວັດຄວາມເປັນເລີດດ້ານມາດຕະຖານ  
ແລະ ການປະຕິບັດການຮັກສາຄວາມສະອາດ ແລະ ຄວາມເປັນເລີດດ້ານການດໍາເນີນ 
ງານ. ທີມງານບໍາລຸງສ້ອມແປງເຄື່ອນທີ່ ປະຈໍາໂຮງງານ ພູຄໍາ ແລະ ບ້ານ ຫ້ວຍຊາຍ  
ໄດ້ເຂົ້າຮ່ວມໃນຂະບວນການລະອຽດເພື່ອຮັກສາມາດຕະຖານ 5 ດາວຂອງພວກເຂົາ.  
ທີມງານດັ່ງກ່າວຕ້ອງປະຕິບັດຕາມການຄຸ້ມຄອງຄວາມປອດໄພທີ່ດີ ສໍາລັບມາດຕະ 
ຖານ ແລະ ການປະຕິບັດດ້ານການຮັກສາຄວາມສະອາດ, ການປັບປຸງຄວາມແຂງແກ່ນ 
ຂອງອຸປະກອນ, ການຕໍ່ອາຍຸສິ້ນສ່ວນຂະໜາດໃຫຍ່.
ໂຄງການດັ່ງກ່າວ ໄດ້ສ້າງຄວາມເຂັ້ມແຂງໃນວັດທະນະທໍາດ້ານຄວາມປອດໄພຂອງ
ທີມງານບໍາລຸງສ້ອມແປງ ແລະ ໄດ້ສ້າງຜົນໄດ້ຮັບດ້ານຄວາມປອດໄພທີ່ປັບປຸງດີຂຶ້ນ 
ເຊິ່ງເສີມຂະຫຍາຍຂະບວນການ ເຊິ່ງຊຸກຍູ້ໃຫ້ມີຜົນການດໍາເນີນງານທີ່ດີເດັ່ນ.

ກອງປະຊຸມກ່ອນການປະຕິບັດວຽກງານ
ກອງປະຊຸມດ້ານຄວາມປອດໄພກ່ອນການປະຕິບັດວຽກງານ ໄດ້ຈັດຂຶ້ນທຸກໆຕອນ 
ເຊົ້າສໍາລັບກຸ່ມພະນັກງານບໍາລຸງສ້ອມແປງ ກ່ອນການປະຕິບັດວຽກງານ. ກອງປະຊຸມ 
ດັ່ງກ່າວໄດ້ເສີມຂະຫຍາຍ ແລະ ສົ່ງເສີມໃຫ້ພະນັກງານມີສ່ວນຮ່ວມ ເພື່ອກໍານົດຄວາມ
ເປັນຫ່ວງດ້ານຄວາມປອດໄພໃນຂົງເຂດສະເພາະ, ເຊ່ິງໄດ້ປັບປຸງການປູກຈິດສໍານຶກດ້ານ 
ຄວາມປອດໄພໂດຍລວມ.

ໂຄງການ MyOSH 
ໂຄງການ MyOSH - ຖານຂໍ້ມູນກວດກາເຕັກນິກລົດ ແລະ ຊັບສິນຜ່ານແວບໄຊສ໌ 
ແມ່ນໄດ້ນໍາສະເໜີໃນປີ 2017 ເພື່ອແກ້ໄຂຄວາມເປັນຫ່ວງດ້ານຄວາມປອດໄພ ໂດຍ
ມີຜົນມາຈາກອຸປະຕິເຫດພາຫະນະໃນປີ 2013 ແລະ ເພື່ອປ້ອງກັນການກວດກາເຕັກ
ນິກລົດທີ່ບໍ່ຖືກຕ້ອງ. 
ລົດຂອງບໍລິສັດ ພູເບ້ຍ ມາຍນິງທັງໝົດທີ່ຜ່ານການກວດກາ ຈະຮັບສະຕິກເກີ້ຢັ້ງຢືນ 
ການກວດກາ ເຊິ່ງພະນັກງານຮັກສາຄວາມປອດໄພຕ້ອງໄດ້ກວດກາທຸກຄັ້ງເວລາພາຫະ
ນະເຂົ້າ-ອອກເຂດດໍາເນີນງານ. ລະຫັດຄິວອາທີ່ເຊື່ອມຕໍ່ເຂົ້າຖານຂໍ້ມູນກວດກາເຕັກນິກ
ລົດ ແມ່ນໄດ້ເພີ່ມເຂົ້າໃນສະຕິກເກີ້. ລະຫັດດັ່ງກ່າວ ຈະອໍານວຍຄວາມສະດວກໃຫ້ພະ
ນັກງານປ້ອງກັນຄວາມປອດໄພ ສາມາດກວດກາປະຫວັດການບໍາລຸງສ້ອມແປງພາຫະ
ນະຢ່າງວ່ອງໄວ ແລະ ມີປະສິດທິພາບ.
ສໍາລັບຂໍ້ມູນເພີ່ມເຕີມ, ກະລຸນາເບິ່ງໜ້າທີ 87 ຂອງບົດທົບທວນການດຳເນີນທຸລະກິດ 
ແລະ ບົດລາຍງານການພັດທະນາແບບຍືນຍົງ ຂອງ ບໍລິສັດ ແພນອອສ໌ 2017. 

ສ້າງຈຸດສຸມໃຫ້ພະນັກງານ 
ມີສ່ວນຮ່ວມ ແລະ ສາມາດ 
ເບິ່ງເຫັນເຖີງຂໍ້ຜິດພາດບາງ 
ຢ່າງ, ລາຍງານ, ຮຽນຮູ້,  
ແລະ ປັບປຸງເພື່ອປ້ອງກັນ. 

ໃນປີ 2017, ບໍລິສັດຮັກສາຜົນສຳເລັດຕາມຂີດໝາຍການນຳໃຊ້ແຮງງານທ້ອງຖິ່ນໃນປີຜ່ານມາຈາກ 91  
ສ່ວນຮ້ອຍ. ຜົນສຳເລັດດັ່ງກ່າວແມ່ນເກີດຈາກຜົນປະໂຫຍດຂອງການພັດທະນາ ແລະ ການຝຶກອົບ 
ຮົມພະນັກງານລາວ.

ແຮງງານທ້ອງຖິ່ນ
ການຫັນມາໃຊ້ແຮງງານທ້ອງຖ່ິນ ແມ່ນມີຜົນຈາກການຝຶກອົບຮົມ ແລະ ການພັດທະນາ 
ພະນັກງານລາວໃຫ້ມີທັກສະນະ ແລະ ຄວາມສາມາດຈຳເປັນຕໍ່ການປະຕິບັດງານໃນ 
ຕຳແໜ່ງທີ່ລະດັບສູງຂຶ້ນ. 
ໃນປີ 2017, ບໍລິສັດໄດ້ຮັກສາຜົນສໍາເລັດອັນສໍາຄັນໃນການຫັນມານໍາໃຊ້ແຮງງານທ້ອງ
ຖິ່ນຈໍານວນ 91 ສ່ວນຮ້ອຍຂອງພະນັກງານທັງໝົດ. ໄລຍະປີດັ່ງກ່າວ, ພະນັກງານລາວ 
234 ຄົນທົ່ວເຂດດໍາເນີນທຸລະກິດໄດ້ຮັບການເລື່ອນຕໍາແໜ່ງ ຫຼື ປັບຂັ້ນເງິນເດືອນ. 
ອັນພົ້ນເດັ່ນແມ່ນ ພະນັກງານລາວ 62 ຄົນໄດ້ຮັບການເລື່ອນຕໍາແໜ່ງໃນຂັ້ນນໍາ
ພາ ແລະ ວິຊາການລະດັບສູງ, ພະນັກງານຫ້າຄົນ ໄດ້ເລື່ອນເປັນຮອງພະແນກ. 
ຫຼາຍແຜນງານ ແລະ ໂຄງການຕໍ່ເນື່ອງທີ່ເປັນທາງການສະໜັບສະໜຸນການພັດທະນາ 
ພະນັກງານລາວໄດ້ລະບຸດັ່ງຕໍ່ໄປນີ້.

ໂຄງການພັດທະນາຄວາມເປັນຜູ້ນຳHHHHHHHHHHH
ການພັດທະນາຄວາມເປັນຜູ້ນໍາພາ ແມ່ນມີສອງໂຄງການແຍກຕ່າງຫາກທີ່ສົ່ງເສີມເຊິ່ງ
ກັນ ແລະ ກັນ: ໂຄງການຝຶກອົບຮົມທັກສະການຊີ້ນໍາ ແລະ ການນໍາຕາມແນວທາງ 
ຂອງ ແພນອອສ໌.

ໂຄງການພັດທະນາທັກສະການຊີ້ນຳ
ໃນປີ 2017, ພະນັກງານຈຳນວນ 166 ຄົນ (ຍິງ 26 ຄົນ) ໄດ້ເຂົ້າຮ່ວມໂຄງການພັດ 
ທະນາທັກສະການຊີ້ນຳ ເຊິ່ງອອກແບບມາສຳລັບຫົວໜ້າທີມງານ, ພະນັກງານ 
ທີ່ມີບົດບາດຊີ້ນໍາ ແລະ ມີທ່າກ້າວສູງ ໂດຍການຝຶກອົບຮົມແມ່ນຈໍາເປັນ ເພື່ອສ້າງ 
ຄວາມສໍາເລັດໃນບົດບາດຄຸມງານແຖວໜ້າ.
ພະນັກງານແຕ່ລະຄົນສຳເລັດການຝຶກອົບຮົມຕາມໂຄງສ້າງ ແລະ ແບບຝຶກຫັດຫຼັງຫຼັກ 
ສູດຫຼາຍກວ່າ 80 ຊົ່ວໂມງ. ໂຄງການພັດທະນາຄວາມເປັນຜູ້ນຳ ໄດ້ມີສ່ວນຊ່ວຍໃຫ້ບໍ
ລິສັດສາມາດແຕ່ງຕັ້ງພະນັກງານລາວຂຶ້ນຮັບຕຳແໜ່ງຂັ້ນສູງ ແລະ ໄດ້ຊ່ວຍຫຼຸດຜ່ອນ 
ການເອື່ອຍອີງພະນັກງານຕ່າງປະເທດ. 

ການນໍາພາຕາມແນວທາງຂອງ ແພນອອສ໌ HHH
ການນໍາພາຕາມແນວທາງຂອງ ແພນອອສ໌ ແມ່ນໂຄງການພັດທະນາຄວາມເປັນຜູ້ນໍາ 
ທີ່ອອກແບບສະເພາະພາຍໃນ ແລະ ເຈາະຈົງ ເຊິ່ງເຊື່ອມສານອົງປະກອບສໍາຄັນຂອງ 
ແນວທາງ, ວິໄສທັດ ແລະ ຄຸນນະທໍາ ແລະ ຍຸດທະສາດຕາມແນວທາງຂອງ ແພນ 
ອອສ໌, ການສໍາຫຼວດການຕິຊົມແບບ 360 ອົງສາ ແລະ ແຜນການພັດທະນາຄວາມ 
ເປັນຜູ້ນໍາ. ໂຄງການດັ່ງກ່າວ ແນໃສ່ເສີມຂະຫຍາຍແຜນການປ່ຽນແທນຕໍາແໜ່ງທີ່ມີຢູ່ 
ໂດຍການພັດທະນາກຸ່ມຜູ້ນໍາພາພາຍໃນ ແລະ ຜູ້ນໍາທີ່ມີທ່າກ້າວສໍາລັບບໍລິສັດ.
ໃນປີ 2017, ໂຄງການດັ່ງກ່າວໄດ້ດໍາເນີນໃນລະດັບຜູ້ບໍລິຫານຢ່າງປະສົບຜົນສໍາເລັດ. 
ຕົວແບບການສ້າງຄວາມສາມາດດ້ານການນໍາພາ ໄດ້ນໍາສະເໜີໃນລະດັບຮອງພະແນກ, 
ແລະ ຈະດໍາເນີນນໍາພະນັກງານທັງໝົດໃນທີ່ສຸດ.

HHHHHHHHHໂຄງການໃຫ້ຄຳປຶກສາວຽກງານ
ແຜນງານໃຫ້ຄຳປຶກສາວຽກງານແມ່ນແຜນລິເລີ່ມຈັດຕັ້ງປະຕິບັດພາຍໃນບໍລິສັດເພື່ອ 
ແນະນຳ ແລະ ຊຸກຍູ້ໃຫ້ພະນັກງານທີ່ມີຄວາມສາມາດສູງ, ຜູ້ທີ່ສາມາດເປັນຜູ້ນຳພາ 
ໃນຕໍ່ໜ້າ ໄດ້ນຳໃຊ້ຄວາມສາມາດຂອງຕົນຢ່າງເຕັມສ່ວນ. ການທົບທວນຂອງແຜນງານ 
ທົດລອງເບື້ອງຕົ້ນ ເຊິ່ງໄດ້ຈັດຕັ້ງໃນປີ 2013 ແລະ 2017 ພົບວ່າ ແຜນງານນີ້ໄດ້ສ້າງ
ຜົນປະໂຫຍດສອງສົ້ນທັງພະນັກງານລາວທີ່ເຂົ້າຝຶກ ແລະ ຜູ້ໃຫ້ຄຳປຶກສາຕ່າງປະເທດ, 
ເຊິ່ງສ້າງຜົນປະໂຫຍດທີ່ມີການສ້າງຄວາມເພີ່ງພໍໃຈໃນວຽກງານເພີ່ມຂຶ້ນ ແລະ 
ການມີສ່ວນຮ່ວມຫຼາຍຂຶ້ນ. 
ແຜນງານໃໝ່ໄລຍະສິບແປດເດືອນ ເຊິ່ງເລີ່ມໃນເດືອນ ພະຈິກ ປີ 2017, ໂດຍມີການ
ຄັດເລືອກກຸ່ມພະນັກງານທີ່ມີຄວາມເປັນຜູ້ນໍາສູງ 28 ຄົນຈາກບໍລິສັດ ແພນອອສ໌ ແລະ 
ບໍລິສັດ ພູເບ້ຍ ມາຍນິງໄດ້ສໍາເລັດການຝຶກອົບຮົມໃນທ້າຍເດືອນ ຕຸລາ. ຜູ້ໃຫ້ຄຳ 
ປຶກສາຜູ້ເກົ່າ ແລະ ຜູ້ໃໝ່ ທີ່ໄດ້ເຂົ້າຮ່ວມການຝຶກອົບຮົມຍົກລະດັບຄືນ ໄດ້ສໍາເລັດ 
ການຝຶກອົບຮົມທີ່ຈໍາເປັນຂອງພວກເຂົາ ໃນເດືອນ ຕຸລາ.

ການຝຶກອົບຮົມຊ່າງສີມືແຮງງານດ້ານເຕັກນິກ / 
ໂຄງການຊ່າງຝຶກຫັດ
ບໍລິສັດ ພູເບ້ຍ ມາຍນິງ ຈຳກັດໄດ້ຈັດຕັ້ງປະຕິບັດ 2 ໂຄງການຝຶກອົບຮົມ. ໂຄງການ 
ທີ 1 ແມ່ນໂຄງການຊ່າງຝຶກອົບຮົມສີມືແຮງງານສຳລັບພະນັກງານສ້ອມແປງ, ເຊິ່ງມ ີ
ການປະເມີນທັກສະ ແລະ ມີແຜນການຝຶກອົບຮົມໃຫ້ພະນັກງານແຕ່ລະຄົນ. ໂຄງການ 
ດັ່ງກ່າວໄດ້ເລີ່ມໃນເດືອນກັນຍາ 2014, ແລະ ມາຮອດທ້າຍປີ 2017 ມີພະນັກງານ 
ລາວຈຳນວນເຖີງ 221 ຄົນຍົກລະດັບຈາກຜູ້ຊ່ວຍຊ່າງມາເປັນລະດັບຊ່າງສີມືແຮງງານ. 
ໂຄງການທີ 2 ແມ່ນໂຄງການຊ່າງຝຶກຫັດ ເຊິ່ງເລີ່ມຈັດຕັ້ງປະຕິບັດໃນປີ 2013. 
ໂຄງການຝຶກຫັດມີໄລຍະ 5 ປີ ໃນດ້ານຊ່າງສີມືແຮງງານດ້ານເຕັກນິກ ເຊິ່ງໄດ້ຈັດຕັ້ງ 
ປະຕິບັດໂດຍການຮ່ວມມືກັບວິທະຍາໄລການຊ່າງ ລາວ-ເຢຍລະມັນ ຢູ່ນະຄອນ 
ຫຼວງວຽງຈັນ. ໃນເດືອນ ຕຸລາ, ນັກສຶກສາລຸ້ນທໍາອິດຂອງບໍລິສັດໄດ້ຈົບຈາກໂຄງການ  
(ກະລຸນາເບິ່ງກໍລະນີສຶກສາໜ້າ 20). ນັກສຶກສາອີກ 50 ຄົນ ເຊິ່ງມີຍິງແປດຄົນ 
ແມ່ນຢູ່ປີສຸດທ້າຍຂອງຫຼັກສູດໃນປີ 2018.

ຄວາມຜູກພັນຂອງບໍລິສັດກັບພະນັກງານHHHHHHHHHH
ໃນເດືອນ ພຶດສະພາ, ບໍລິສັດແມ່ນຂອງບໍລິສັດ ພູເບ້ຍ ມາຍນິງ, ບໍລິສັດ ແພນອອສ ໌
ໄດ້ດໍາເນີນການສໍາຫຼວດຄວາມຜູກພັນຂອງບໍລິສັດກັບພະນັກງານ ແບບເປີດກ້ວາງ 
ທົ່ວກຸ່ມບໍລິສັດໃນຫົວຂໍ້ Cຄໍາເຫັນຂອງທ່ານC ເພື່ອປະເມີນອົງປະກອບທັງໝົດຂອງກອບ 
ວຽກງານຊັບພະຍາກອນມະນຸດ, ຍຸດທະສາດການຫັນມານໍາໃຊ້ແຮງງານທ້ອງຖິ່ນ, 
ແຜນການຝຶກອົບຮົມ ແລະ ການພັດທະນາ ແລະ ວົງຈອນເຮັດວຽກຂອງພະນັກງານ. 
ການສໍາຫຼວດແມ່ນມີຈຸດປະສົງ ເພື່ອແຈ້ງໃຫ້ບໍລິສັດຊາບ ເຖີງຜົນຂອງແຜນງານທີ ່
ໄດ້ຈັດຕັ້ງປະຕິບັດ ພາຍຫຼັງການສໍາຫຼວດພະນັກງານໃນປີ 2013 ກ່ຽວກັບຜົນໄດ້ຮັບ 
ດ້ານບວກ, ຮັບຮູ້ທັດສະນະຂອງພະນັກງານກ່ຽວກັບການປິດບໍ່ອັນໃກ້. ຜົນສໍາຫຼວດ 
ຈາກພະນັກງານທັງໝົດ 85 ສ່ວນຮ້ອຍ ທີ່ໄດ້ເຂົ້າຮ່ວມແມ່ນໄປໃນດ້ານບວກ.

3,293 
ພະນັກງານເຮັດວຽກເຕັມເວລາ

92
ຈຳນວນຊົ່ວໂມງການຝຶກອົບຮົມ 
ໂດຍສະເລ່ຍ ຕໍ່ ພະນັກງານ

62
ພະນັກງານລາວທ່ີໄດ້ເລ່ືອນຕໍາແໜ່ງ
ເປັນພະນັກງານວິຊາການລະດັບສູງ 
ຫຼື ຫົວໜ້າທີມງານ

ນັກຮຽນຝຶກຫັດຊ່າງສີມືແຮງງານ ສະເຫຼີມສະຫຼອງຄວາມສຳເລັດຂອງຕົນຮ່ວມກັ
ບຜູ້ອຳນວຍການໃຫຍ່ ແລະ ຄະນະບໍລິຫານຂອງບໍລິສັດຫຼາຍທ່ານຢູ່ທີ່ພິທີມອບ-
ຮັບໃບປະກາດ, ເດືອນທັນວາປີ 2017

ກໍລະນີສຶກສາ
ນັກສຶກສາຈົບຈາກໂຄງການຊ່າງຝຶກຫັດຊຸດທໍາອິດ

ເລີ່ມສ້າງຕັ້ງໃນປີ 2013 ແລະ ໂດຍຜ່ານການຮ່ວມມືກັບວິທະຍາໄລການຊ່າງລາວ- ເຢຍລະມັນຢູ່ ນະຄອນ 
ຫຼວງວຽງຈັນ, ໂຄງການຊ່າງຝຶກຫັດຂອງບໍລິສັດ ພູເບ້ຍ ມາຍນິງໄດ້ນໍາສະເໜີ ໂດຍມີເປົ້າໝາຍພັດທະນາ 
ພະນັກງານການຊ່າງທ້ອງຖິ່ນທີ່ມີຄຸນນະວຸດ ແລະ ຫຼຸດຜ່ອນຄວາມເອື່ອຍອີງໃສ່ພະນັກງານຕ່າງປະເທດ 
ຂອງບໍລິສັດ ຜ່ານການຫັນມານໍາໃຊ້ແຮງງານທ້ອງຖິ່ນເພີ່ມຂຶ້ນ. 

ຜູ້ສະໝັກເຂົ້າໂຄງການ ແມ່ນຕ້ອງໄດ້ຜ່ານການຝຶກອົບຮົມສີມືແຮງງານ ກ່ອນເຂົ້າໂຄງ 
ການຊ່າງຝຶກຫັດໄລຍະສີ່ປີ. 
ໃນເດືອນ ຕຸລາ 2017, ນັກສຶກສາຈົບໂຄງການຂອງບໍລິສັດຊຸດທໍາອິດຈໍານວນ 34 
ຄົນ, ມີຍິງຫ້າຄົນ, ໄດ້ສໍາເລັດການປະເມີນຄັ້ງສຸດທ້າຍ ແລະ ໄດ້ໃບປະກາດສະນີຍະ 
ບັດຄຸນນະວຸດການຊ່າງຂັ້ນ III ຈາກອົດສະຕາລີ ແລະ ໃບປະກາດຊັ້ນສູງການ 
ຝຶກອົບຮົມການຊ່າງ. ນັກສຶກສາໄດ້ຈົບການຊ່າງຈາກໜຶ່ງໃນວິຊາເຊັ່ນ: ໄຟຟ້າ, 

ກົນຈັກໜັກ, ການເຊື່ອມ ແລະ ການຈອດ, ການສ້ອມແປງ ແລະ ປະກອບກົນຈັກ. 
ພາຍຫຼັງສໍາເລັດການສຶກສາ, ນັກສຶກສາໄດ້ບັນຈຸເຂົ້າຮັບຕໍາແໜ່ງການຊ່າງຢູ່ພະແນກ 
ສ້ອມແປງໂຮງງານ ແລະ ບໍາລຸງສ້ອມແປງເຄື່ອນທີ່ໃນເດືອນ ທັນວາ.
ສໍາລັບຂໍ້ມູນເພີ່ມເຕີມ, ກະລຸນາເບິ່ງໜ້າທີ 61 ຂອງບົດທົບທວນການດຳເນີນທຸລະກິດ 
ແລະ ບົດລາຍງານການພັດທະນາແບບຍືນຍົງ ຂອງ ບໍລິສັດ ແພນອອສ໌ 2017. 

ບໍລິສັດ ພູເບ້ຍ ມາຍນິງ ຕັ້ງ 
ເປົ້າເສີມຂະຫຍາຍທັກສະ 
ແຮງງານທ້ອງຖິ່ນໃນເຂດດໍາ 
ເນີນງານຂອງຕົນ.




